
2020 йил 25 январдан чиқа бошлаган    

Давоми 2-бетда

Давоми 4-бетда

Давоми 3-бетда

САНОАТ КООПЕРАЦИЯСИНИ ЯНАДА 
ЧУ¯УРЛАШТИРИШ МУ²ИМЛИГИ ТАЪКИДЛАНДИ

ИНДУСТРИАЛ-ТЕХНОЛОГИК 
ШЕРИКЛИКНИ РИВОЖЛАНТИРИШНИНГ 

АНИ¯ ЛОЙИ²АЛАРИ МУ²ОКАМА ¯ИЛИНДИ

30 апрель – Ўзбекистон Республикаси референдуми куни

Бу хал¿парвар давлат барпо этиш, 
инсон ³у¿у¿лари ³имоясини кучайтиришда 

му³им ¿адам бºлади

Шу кунларда халқимиз бугунги ва 
эртанги ҳаёти учун ўта муҳим сиёсий 
воқелик — янги таҳрирдаги Конститу-
циямизни қабул қилиш учун ўтказила-
диган тарихий референдумга қизғин 
тайёргарлик кўрмоқда.

Таъкидлаш жоизки, мазкур ис-
лоҳотларнинг диққат марказида  

“инсон — жамият — давлат”, “Ўзбе-
кистон — ижтимоий давлат” деган 
тамойилларни конституциявий қоида 
сифатида ўрнатиш, халқпарвар дав-
лат барпо этиш, инсон ҳуқуқларининг 
ҳимояси ва ижтимоий муҳофазасини 
кучайтириш белгиланган. Аҳамият-
ли жиҳати шундаки, янги таҳрирдаги 

Конституция лойиҳаси жамоатчилик 
томонидан келиб тушган 220 мингдан 
ортиқ таклифлар асосида ишлаб чи-
қилган ва такомиллаштирилган бўлиб, 
уларнинг ҳар тўрттасидан биттаси ло-
йиҳадан жой олган.

Мегаполис шаҳарга айланиб бораётган Тошкентда аҳолига 
қулай транспорт тизими яратиб бериш, йўловчиларнинг узоғини 
яқин қилиб, қимматли вақтини тежаш долзарб вазифалардан 
бири ҳисобланади. Давлатимиз раҳбари ташаббуси билан 
пойтахтимизда 2017 йилда қурилиши бошланган йирик лойиҳа – 

янги ер усти ҳалқа метро йўналишининг барпо этилиши ва бугунги 
кунда йўловчиларга хизмат кўрсатаётгани Тошкент аҳолиси ва 
меҳмонлари учун жуда катта қулайлик, имконият ва совға бўлди.

Буюк ўзбек йўли

¢ОЯВИЙ ИММУНИТЕТ
Яқинда Президент 
Шавкат Мирзиёев 
ёшлар муаммоларига 
бағишланган 
видеоселектор йиғилиши 
ўтказди. Унда Янги 
Ўзбекистоннинг 
бутунлай янги тарихий 
шароитлардаги 
тараққиётида ёшлар 
иштироки, уларда 
Ватан туйғуси, ғоявий 
ва маънавий етуклик 
фазилатларини 
шакллантиришга доир 
концептуал масалалар 
ҳақида фикр юритилди.

¯ªЙЛИ¯ — СЕРГЕЛИ ЙªНАЛИШИДА 
ТРАНСПОРТ О¯ИМИ 12 ФОИЗ КАМАЯДИ

Тошкент ер усти ³ал¿а метро йºналишининг навбатдаги бос¿ичи 
доирасидаги бекатлар фойдаланишга топширилди

Учрашувда икки томонлама иқтисо-
дий ҳамкорлик кун тартибидаги дол-
зарб масалалар муҳокама қилинди.

Давлатимиз раҳбари 35 мамлакат 
бизнесининг 5 минг нафардан зиёд ва-
киллари иштирокидаги “Иннопром” фо-
руми муваффақиятли ташкил этилгани 
ва ўтказилаётганини мамнуният билан 
қайд этди.

Товар айирбошлаш суръатини сақлаш 
ва иқтисодиётнинг устувор тармоқлари-
да саноат кооперациясини чуқурлашти-
ришга алоҳида эътибор қаратилди.

Икки мамлакат ҳудудларининг 
амалий шериклигини янада ривож-
лантириш ва ҳамкорликни аниқ ло-
йиҳалар билан бойитиш учун кенг 
имкониятлар мавжудлиги таъкид-
ланди. Мисол тариқасида жорий 
ҳафтада Жиззах вилоятида техно-
логик парк ишга туширилгани қайд 
этилди.

Лойиҳа офиси фаолияти доирасида, 
шу жумладан, энергетика, машинасоз-
лик, қишлоқ хўжалиги, тўқимачилик, 
фармацевтика каби йўналишларда ва 

бошқа тармоқларда инвестиция лойи-
ҳаларини тайёрлаш ва амалга оши-
ришни жадаллаштириш муҳим экани 
кўрсатиб ўтилди.

Саноат ишлаб чиқаришини қўл-
лаб-қувватлашда Россия тажрибаси-
ни жорий этишга қизиқиш билдирил-
ди ҳамда қўшма лойиҳаларни илгари 
суришнинг институционал механизм-
ларини кучайтириш зарурлиги қайд 
этилди.

ЎзА

Ўзбекистон Республикаси Президенти Шавкат Мирзиёев 25 апрель куни шу кунларда 
Тошкент шаҳрида ўтаётган “Иннопром. Марказий Осиё” халқаро саноат кўргазмасида 

Россия делегациясига бошчилик қилаётган Россия Федерацияси Ҳукумати  
Раисининг ўринбосари, саноат ва савдо вазири Денис Мантуровни қабул қилди.

25 апрель куни Ўзбекистон Республикаси Президенти Шавкат Мирзиёев 
Тошкент шаҳрида расмий ташриф билан бўлиб турган Чехия Республикаси Бош вазири Петр Фиала 

бошчилигидаги ҳукумат делегациясини қабул қилди.

Ўзбекистон — Чехия муносабатла-
рини янада ривожлантириш ва икки 
мамлакат ўртасидаги амалий ҳамкор-
ликни устувор йўналишларда кенгайти-
ришнинг долзарб масалалари муҳока-
ма қилинди.

Чехия мамлакатимизнинг Европа-
даги анъанавий ҳамкоридир. Жорий 
йилда икки томонлама дипломатик му-
носабатлар ўрнатилганининг 30 йил-
лиги нишонланмоқда.

Кейинги бир неча йилда ўзаро товар 
айирбошлаш ҳажми 2 баробарга, қўш-
ма корхона ва лойиҳалар сони эса 2,5 
баробарга кўпайди.

Бугунги кунда қурилиш материал-
лари, тиббий ускуналарни ишлаб чи-
қариш, ишбилармонлик инфратузил-
масини ривожлантириш лойиҳалари 
амалга оширилмоқда.

Таълим, соғлиқни сақлаш ва ма-
даният соҳаларидаги алмашинувлар 
ҳар доимгидек фаол. Мазкур ташриф 
доирасида Ўзбекистон — Чехия архео-
логик экспедициясининг 20 йиллигига 
бағишланган кўргазма очилди.

Учрашув чоғида ўз минтақала-
рида саноат пешқадамлари бўлган 
 мамлакатларимизнинг ўзаро ман-
фаатли ҳамкорлигида мавжуд сало-
ҳиятни самарали ишга солиш муҳим-
лиги алоҳида таъкидланди.

Ҳукуматлараро комиссия ишини 
фаоллаштириш ва унинг навбатдаги 
йиғилишини ўтказиш зарурлиги қайд 
этилди.

Бугун мамлакатларимиз етакчи 
корхоналари иштирокида бўлиб 
ўтган ва истиқболли лойиҳалар 
тақдимот қилинган бизнес-фо-
румнинг самарали якунлари юк-
сак баҳоланди.

Қазиб чиқариш тармоғи, энерге-
тикани модернизация қилиш, энер-
гетик машинасозлик, электротехни-
ка, қишлоқ хўжалиги, тўқимачилик 
ва чарм саноати, транспорт-ло-
гистика, тўғридан-тўғри авиақат-
новларни йўлга қўйиш, транспорт 
йўлакларини ривожлантириш ва 
бошқалар устувор йўналишлар си-
фатида қайд этилди.

Юртимизда Чехиянинг илғор техно-
логияларини кенг жорий қилишга қа-
ратилган лойиҳаларни қўллаб-қувват-
лаш ва биргаликда молиялаштириш 
воситаларидан фойдаланиш муҳим-
лиги кўрсатиб ўтилди.

Ҳамкорликнинг ҳар бир йўналиши 
бўйича ишчи гуруҳлар тузиш ва “йўл 
хариталари”ни ишлаб чиқишга қарор 
қилинди.

Бундан ташқари, Ишбилармон-
лар кенгашининг фаолияти қайта 
йўлга қўйилмоқда, унинг доирасида 
 Ўзбекистон ва Чехия пойтахтлари 
ва ҳудудларида бизнес-форумларни 
мунтазам ўтказиб бориш режалашти-
рилмоқда.

Гуманитар алмашинувни кенгайти-
риш, шу жумладан, Чехиянинг етакчи 
олий таълим муассасаларида ўзбе-
кистонлик талабаларнинг таҳсил оли-
ши учун квоталарни кўпайтириш ва 
маданий тадбирлар дастурини қабул 
қилиш масалаларига алоҳида эъти-
бор қаратилди.

ЎзА

Жонажон Ўзбекистонимиз ривожланишнинг янги даврига қадам қўйди. 
Эришган натижаларимиз тарихга айланиб, олдимизда янги ҳаётий заруратлар ва 
уларни амалга ошириш бўйича улкан вазифа ва имкониятлар пайдо бўлмоқда.

Ҳаёт олдимизга яна кўплаб синов ва муаммоларни қўйиши мумкин ва биз ҳар 
қандай ҳолатга тайёр туришимиз керак. Лекин қанчалик қийин ва мураккаб 
бўлмасин, демократик ислоҳотлар йўлидан ҳеч қачон ортга қайтмаймиз.

Шавкат МИРЗИЁЕВ,
Ўзбекистон Республикаси Президенти

26 апрель — ¤збекистон 
хал³ шоири Муµаммад Юсуф 

ту²илган кун

АСЛ ШОИРЛАР
ЮРАККА КЎМИЛАР

Адабиёт яшаса – миллат яшайди

6-бетга қаранг.

Инфратузилма

ДАВЛАТ ХИЗМАТИГА 
КИРИШДА 

ТЕНГ ²У¯У¯ЛИЛИК 
ТАМОЙИЛИ

ЁШ ВА ИСТИҚБОЛЛИ КАДРЛАРНИ ДАВЛАТ ХИЗМАТИГА 
КЕНГ ЖАЛБ ҚИЛИШ, БОШҚАЧА АЙТГАНДА, 
ИҚТИДОРЛАРНИ СЕЛЕКЦИЯ ҚИЛИШ МАҚСАДИДА 
ҲУДУДЛАРДА “КЕЛАЖАК ЛИДЕРЛАРИ” КЛУБЛАРИ 
ИШГА ТУШИРИЛДИ. УШБУ КЛУБЛАРГА РЕСПУБЛИКА 
БЎЙЛАБ ЭНГ САЛОҲИЯТЛИ 560 ЙИГИТ-ҚИЗ АЪЗО. 
УЛАР УЧУН ДАВЛАТ БОШҚАРУВИ АКАДЕМИЯСИДА 
ТИЗИМЛИ МАЛАКА ОШИРИШ КУРСЛАРИ ВА ХОРИЖИЙ 
СТАЖИРОВКАЛАР ТАШКИЛ ЭТИЛМОҚДА. 

ЯНГИ ТАҲРИРДАГИ КОНСТИТУЦИЯНИНГ 
ҚАБУЛ ҚИЛИНИШИ ДАВЛАТ ХИЗМАТИГА ИШГА 
КИРИШДА БАРЧА ФУҚАРОЛАРГА ТЕНГ ШАРОИТ 
ЯРАТИБ, КАДРЛАРНИ МАҲАЛЛИЙЧИЛИК, 
УРУҒ-АЙМОҚЧИЛИК, ТАНИШ-БИЛИШЧИЛИК 
ЁКИ ШАХСИЙ САДОҚАТ БЕЛГИЛАРИ БЎЙИЧА 
ТАНЛАШ КАБИ САЛБИЙ ИЛЛАТЛАРГА ЧЕК 
ҚЎЙИБ,  БИЛИМ ВА САЛОҲИЯТИНИ ЗАМОНАВИЙ 
МЕТОДЛАР АСОСИДА БАҲОЛАШ ЙЎЛИ БИЛАН ЭНГ 
МУНОСИБЛАРНИ ЖАЛБ ЭТИШГА ХИЗМАТ ҚИЛАДИ. 

30 апрель – Ўзбекистон Республикаси референдуми куни

Барча демократик ҳуқуқий давлат-
лар сингари Ўзбекистонда ҳам инсон 
ҳуқуқ ва эркинликлари олий қадрият 
экани Асосий қонун даражасида мус-
таҳкамланган. 

Президентимиз 2022 йил 20 де-
кабрда Олий Мажлис ва халқимизга 
Мурожаатномасида амалдорларнинг 
сиёсий мақоми ва коррупциянинг ол-
дини олиш ҳақида гапирар экан, Имом 
Мотуридий бобомизнинг “Элу юрт 
билан ҳамдард бўлиб яшагин, токи 
халқ ҳамиша сен билан бирга бўл-
гай”, деган ҳаётий ҳикматини эслатган 
эди.

Бугун мамлакатимизда амалга оши-
рилган маъмурий ислоҳотлар замири-
да ҳам ана шу ҳаётий мезон бош асос 
қилиб олингани айни ҳақиқат. Қолавер-
са, маъмурий ислоҳотлар доирасидаги 
ташаббуслар янги таҳрирдаги Консти-
туциямизда ҳам ўз аксини топди.

Жумладан, янги таҳрирдаги Консти-
туция лойиҳасининг 37-моддасига муво-
фиқ, “Ўзбекистон Республикасининг 
фуқаролари давлат хизматига ки-
ришда тенг ҳуқуққа эгадирлар. Дав-
лат хизматини ўташ билан боғлиқ 
чекловлар қонун билан белгилана-
ди”, деган қоида киритилмоқда. Ушбу 
қоида фуқароларнинг сиёсий ҳуқуқла-
ри кафолати сифатида муҳим амалий 
ва сиёсий-ҳуқуқий асосга эга. 

Ўзбекистон томонидан ратификация 
қилинган қатор халқаро ҳужжатларда 
ҳам бевосита фуқароларнинг давлат 
хизматига киришда тенг ҳуқуққа эгали-
ги акс этган. Хусусан, БМТ Бош Ассам-
блеяси томонидан 1948 йил 10 декабр-
да қабул қилинган Инсон ҳуқуқлари 
умумжаҳон декларациясининг 21-мод-
дасида “Ҳар бир инсон ўз мамлакатида 
давлат хизматига киришда тенг ҳуқуққа 

эга”, деб белгиланган. 1966 йил 6 де-
кабрда қабул қилинган “Фуқаровий ва 
сиёсий ҳуқуқлар тўғрисида”ги халқаро 
пактнинг 25-моддаси мазмунида ҳам 
ҳар бир фуқаро ҳеч бир камситишсиз 
ва асосланмаган чеклашларсиз ўз мам-
лакатида умумий тенглик шартларида 
давлат хизматига кириш ҳуқуқи ҳамда 
имкониятларига эга бўлиши кераклиги 
мустаҳкамланган.

Бунда асосий эътибор ҳамюртларимиз-
нинг конституциявий ҳуқуқ ва эркинликлари-
ни кучайтиришга қаратилган. Жумладан, ҳеч 
бир шахс суднинг қарорисиз қирқ саккиз соат-
дан ортиқ муддат давомида ушлаб турили-
ши мумкин эмаслиги белгиланмоқда. Демак, 
шахс эркинликларини чеклаш, қандай ҳолат 
бўлишидан қатъи назар, фақатгина суд қаро-
ри асосида бўлади. Шунингдек, суриштирув, 
тергов ва жиноий таъқибни амалга оширишга 
ваколатли давлат органлари, ҳуқуқни муҳо-
фаза қилувчи органлар томонидан қонунга 
зид равишда шахсни ҳибсга олиш, асоссиз 
қамоқда сақлашга йўл қўйилмайди. 

Шу билан бирга, “Миранда қоидаси” конс-
титуциявий нормалар билан мустаҳкамлан-
япти. Инсон ҳуқуқлари чекланишига ёки 
яшаш жойида тинтув ўтказилиши учун фақат 
қонуний тартибда суднинг қарорига асосан 

Бу хал¿парвар давлат барпо этиш, инсон ³у¿у¿лари 
³имоясини кучайтиришда му³им ¿адам бºлади

Боту АЛИМОВ,
Давлат хизматини 
ривожлантириш агентлиги 
департаменти мудири, 
юридик фанлар бўйича 
фалсафа доктори (PhD)

Қайд этилган халқаро ҳуқуқ норма-
ларининг мазмун-моҳиятига эътибор 
берсак, ҳар бир давлат (ушбу ҳуж-
жатларни ратификация қилган) фуқа-
роси ўз мамлакатида давлат хизма-
тига кириш ҳуқуқига эгалиги ва бу ҳеч 
бир камситиш ёки асоссиз чеклов-
ларсиз умумий тенглик шартларида 
амалга оширилиши белгиланган. Ўз 
навбатида, янги таҳрирдаги Консти-
туциямизда фуқароларнинг давлат 
хизматига киришда тенг ҳуқуққа эга-
лиги тўғридан-тўғри акс этаётгани 
халқаро ҳуқуқ нормаларининг мил-
лий конституциявий қонунчиликка 
имплементация қилинаётгани сифа-
тида баҳоланади.

Шу билан бирга, Ўзбекистон Респуб-
ликаси фуқароларининг давлат хиз-
матига киришда тенг ҳуқуққа эгалиги 
қоидасининг янги таҳрирдаги Консти-
туцияга киритилиши натижасида қатор 
ижобий ўзгаришлар юз беради.

Биринчидан, “давлат хизмати” де-
ган тушунча ва бу орқали давлат хиз-
мати тизими Асосий қонун даражасида 
ҳуқуқий тартибга солинади ва консти-
туциявий мақомга эга бўлади. Давлат 
ва ҳуқуқ назариясида давлат хизмати-
нинг бир қанча турлари мавжуд. Улар 
қаторига давлат фуқаролик хизмати, 
махсус хизмат ва ҳарбий хизмат тур-
ларини киритишимиз мумкин. Давлат 
хизматининг қайси тури бўлишидан 
қатъи назар, унга киришда фуқаролар-
га тенглик кафолатланади, фақатгина 
қонунчиликда белгиланган чекловлар 
бундан мустасно ҳисобланади.

Иккинчидан, Ўзбекистон Респуб-
ликаси фуқароларининг Конституция 
даражасида мустаҳкамланган сиёсий 
ҳуқуқлари доираси кенгаймоқда. Бу 
уларнинг сиёсий-ҳуқуқий онги ва фаол-
лигини оширишга хизмат қилади. Эъти-
бор берадиган бўлсак, амалдаги Конс-
титуциямизга бугунги кунга қадар бир 
неча маротаба ўзгартириш ва қўшим-
чалар киритилган. Ушбу конституция-
вий ислоҳотлар фуқароларнинг сиёсий 
ҳуқуқларини ҳам четлаб ўтмади, хусу-
сан, 2014 йилда давлат органларининг 
фаолияти устидан жамоатчилик назо-
ратини амалга ошириш ҳуқуқи берил-
ган бўлса, эндиликда давлат хизматига 
кириш ҳуқуқи акс этмоқда. Бу, ўз навба-
тида, демократиянинг амалий ифодаси 

сифатида фуқаролар давлат ва жамият 
ишларини бошқаришда фаоллашаёт-
ганини кўрсатмоқда.

Учинчидан, жинси, ирқи, мил-
лати, тили, дини, ижтимоий келиб 
чиқиши, эътиқоди, шахсий ва ижти-
моий мавқеидан қатъи назар, бар-
ча фуқароларга давлат хизматига 
киришда ҳуқуқларнинг тенглиги 
кафолатланмоқда. Айтиш керакки, 

тарихан Ўзбекистон давлатчилиги 
турли цивилизациялар ва мада-
ниятлар чорраҳасида асрлар да-
вомида шаклланган, бугунги кунда 
унда 130 дан ортиқ миллат ва элат-
лар истиқомат қилади. Халқчил ва 
инсонпарвар давлат Конституцияси 
сифатида унинг асосий вазифаси 
ушбу миллат ва элатлар камсити-
лишига йўл қўймаслик ва ҳуқуқла-
рини кафолатлаш ҳисобланади. Бу 
қонунчиликда ҳам ўз аксини топ-
моқда.

Маълумки, илгари кадрларни тан-
лаш ва жой-жойига қўйишда кўп ҳол-
ларда номзодларнинг билим ва кўник-
маси, реал салоҳиятига одилона баҳо 
берилмаган, “бошқа омиллар”ни ино-
батга олган ҳолда у ёки бу ташкилотда 
кадрлар сиёсати юритилган. Ҳақиқа-
тан, салоҳиятли, Ватанига фидойи ва 
хизмат қилишга тайёр бўлган кадрлар 
давлат органлари ва ташкилотлари-
нинг эшиклари ташқарисида қолиб ке-
таверган. 

Эндиликда мустаҳкамланаётган 
конституциявий норма орқали бу каби 
ҳолатларга чек қўйиш учун замин яра-
тилмоқда. Давлат хизматига киришдаги 
ҳар қандай тўсиқ ва субъектив омиллар 
чекланмоқда. Бу эса давлат хизмати 
жозибадорлиги ошишига олиб кела-

ди ҳамда тизимга кўпроқ  салоҳиятли 
кадрларни кенг жалб қилиш орқали 
давлат бошқаруви самарадорлиги ва 
барқарорлигини таъминлашга шароит 
яратилади. 

Ўзбекистон Республикасининг бар-
ча фуқароларига давлат хизматига ки-
ришда тенг ҳуқуқлиликни кафолатлаш 
йўли билан меритократия тамойили-
нинг янада кенгроқ рўёбга чиқишига 
мустаҳкам асос бўлмоқда. Илгари 
фуқароларнинг мазкур соҳадаги ҳу-
қуқлари очиқ-ойдин белгиланмаган, 
муносиблар учун давлат хизматига 
киришда очиқлик, тенглик, тортишув-
чанлик ва шаффофлик ўрнатилмаган 
эди. Ҳозирги глобаллашув шароитида, 
шиддат билан ўзгараётган замонда 
инсон ресурсларининг қиймати ортиб 
бормоқда, давлат хизматига юқори 
салоҳиятли кадрларни саралаб олиш 
ҳар кунгидан ҳам долзарб аҳамият 
касб этмоқда.

Мамлакатимизда давлат фуқаро-
лик хизмати йўналишида чуқур муҳо-
камалар асосида 2022 йилнинг 8 ав-
густ куни “Давлат фуқаролик хизмати 
тўғрисида”ги қонун имзоланди. Маз-
кур қонунда муносибларни давлат 
фуқаролик хизматига жалб қилиш, 
хизматни ўташ тартиби, давлат фу-
қаролик хизматчиларига қўйиладиган 

талаб ва мажбуриятлар билан бирга, 
улар фаолиятининг кафолатлари, 
ижтимоий ҳимоясини кучайтириш ма-
салалари ўз аксини топган.

Янги таҳрирдаги Конституциянинг 
37-моддасига биноан, қонуннинг 5-мод-
дасида ҳам давлат фуқаролик хизма-
тига киришда Ўзбекистон Республика-
си фуқароларининг тенг ҳуқуқлилиги 
давлат фуқаролик хизматининг асосий 
принциплари сифатида мустаҳкамлан-
ган. Демак, мазкур конституциявий 
қоиданинг ижроси ва ҳаётийлигини тў-
лиқ таъминлашда “Давлат фуқаролик 
хизмати тўғрисида”ги қонун муҳим аҳа-
мият касб этади.

Бугунги кунда Ўзбекистонда ме-
ритократия тамойилига мувофиқ, энг 
муносиб номзодларни саралаб олиш 
йўли билан давлат хизматига жалб 
қилиш амалиёти йўлга қўйилган. Бу 
йўналишда Ўзбекистон Республикаси 
 Президенти ҳузуридаги Давлат хиз-
матини ривожлантириш агентлиги ва-
колатли давлат органи бўлиб,  қисқа 
 вақтда салмоқли ишларни амалга 
оширди. Хусусан, 400 дан ортиқ дав-
лат органи ва ташкилотида очиқ, мус-
тақил танлов тизими жорий этилиб, 
уларда 1 миллион 382 минг 718 фу-
қаро иштирок этди. Натижада 46 минг 
598 номзод билим ва салоҳияти нуқ-
таи назаридан муносиб деб топилиб, 
давлат фуқаролик хизматига ишга қа-
бул қилинди. 

Раҳбарлик лавозимларига кадрлар за-
хирасини шакллантириш тизимини йўлга 
қўйиш, давлат фуқаролик хизматининг 
раҳбар кадрлар таркиби барқарорлигини 
таъминлаш ва унинг сифатини яхшилаш 
мақсадида Миллий кадрлар захираси 
юритилмоқда. Унга киришда ҳам мери-
тократия тамойили устувор ҳисобланиб, 
бугунги кунда Миллий кадрлар захираси-
да 2000 дан зиёд турли даражадаги раҳ-
барлик лавозимига номзодлар таркиби 
шакллантирилган. 

Ёш ва истиқболли кадрларни давлат 
хизматига кенг жалб қилиш, бошқача 
айтганда, иқтидорларни селекция қилиш 
мақсадида ҳудудларда “Келажак лидер-
лари” клублари ишга туширилди. Ушбу 
клубларга республика бўйлаб энг са-
лоҳиятли 560 йигит-қиз аъзо. Улар учун 
Давлат бошқаруви академиясида тизим-
ли малака ошириш курслари ва хорижий 
стажировкалар ташкил этилмоқда. 

2022-2026 йилларга мўлжалланган 
Янги Ўзбекистоннинг тараққиёт страте-
гиясини “Инсонга эътибор ва сифатли 
таълим йили”да амалга оширишга оид 
давлат дастурида Давлат хизматини 
ривожлантириш агентлиги зиммасига 
Истиқболли бошқарув кадрларини са-
ралаб олиш ва тайёрлаш бўйича “100 
нафар энг илғор етакчи” дастурини 
амалга ошириш вазифаси юклатилган. 
Мазкур дастурга мувофиқ, давлат ор-
ганлари ва ташкилотларида раҳбарлик 
лавозимларига салоҳиятли кадрлар 
захирасини шакллантиришда номзод-
ларни кўп босқичли танлов асосида 
саралаб олиш ҳамда уларнинг бошқа-
рув кўникмаларини шакллантириш ва 
ривожлантиришга қаратилган комплекс 
чора-тадбирларни амалга ошириш ре-
жалаштирилган.

Мамлакатимизда давлат фуқаролик 
хизмати тизимини замонавийлашти-
ришга бу қадар юқори эътибор қарати-
лиши бежиз эмас. Зеро, жамиятимиз-
да кечаётган ислоҳотларнинг амалий 
кучи ва самарали татбиқ этилиши 
биринчи навбатда давлат хизматчи-
ларига боғлиқ. Айнан шу мақсадда 
сўнгги йилларда мамлакатимизда қў-
йилаётган вазифалар ва замонавий 
эҳтиёжларга мувофиқ келадиган дав-
лат хизмати аппаратини шаклланти-
риш борасида изчил ислоҳотлар олиб 
борилмоқда. “Халқ давлат идоралари-
га эмас, давлат идоралари халқимиз-
га хизмат қилиши керак”, “Раҳбарлар 
фақат давлатга эмас, аввало, инсон 
ва оилага, уларнинг қонуний манфаат-
ларини таъминлашга хизмат қилиши 
керак”, деган даъватлар кун тартиби-
дан ўрин олди.

Бугун ҳар бир давлат хизматчиси 
“халққа хизмат қилиш”, “халқчил” де-
ган сўзларнинг туб моҳиятини англа-
ши жуда муҳим. Яъни бугун ҳар бир 
давлат хизматчиси “амалга ошири-
лаётган ишимнинг халққа қанчалик 
фойдаси тегмоқда”, дея ўз фаолия-
тини муттасил тафтиш қилиши ва 
халқ билан ҳамнафас бўлиши лозим. 
Бугун ҳисобот учун ишлаш давридан 
ўтилганини халқ билади. Эндиликда 
давлат хизмати самарадорлиги халқ 
эҳтиёжларини қондириш, инсон қад-
рини улуғлаш даражаси билан бево-
сита боғлиқ.

Янги таҳрирдаги Конституциянинг 
қабул қилиниши давлат хизматига ишга 
киришда барча фуқароларга тенг ша-
роит яратиб, кадрларни маҳаллийчи-
лик, уруғ-аймоқчилик, таниш-билиш-
чилик ёки шахсий садоқат белгилари 
бўйича танлаш каби салбий иллатлар-
га чек қўйиб,  билим ва салоҳиятини 
замонавий методлар асосида баҳолаш 
йўли билан энг муносибларни жалб 
этишга хизмат қилади. Бу давлат идо-
ралари фаолиятида очиқлик, шаф-
фофликни таъминлаш, ислоҳотлар 
самарадорлигини ошириш, энг муҳими,  
адолат мезони ифодаси сифатида на-
моён бўлади.

Бошланиши 1-бетда

ДАВЛАТ ХИЗМАТИГА КИРИШДА 

Инсон қадри учун

Мамлакатимизда инсон ҳуқуқ ва 
эркинликларини амалда таъминлаш, 
демократик ҳуқуқий жамият қуриш орқали 
ҳар бир фуқаронинг фаровон яшаши 
учун барча шарт-шароитлар яратиш 
доимий эътиборда. Эндиликда бу борадаги 
ислоҳотлар янги босқичга кўтарилаётир. 
Яъни “Янги Ўзбекистон – ижтимоий давлат” 
тамойилини амалга ошириш мақсадида 
конституциявий асос яратилмоқда. 

Бекзод РАЖАБОВ,
Тошкент давлат юридик университети 
ўқитувчиси

йўл қўйилиши, фуқаролар ўзининг ҳуқуқ ва 
эркинларини қонунда тақиқланмаган барча 
усуллар билан ҳимоя қилишга ҳақли экани 
белгиланмоқда. Бундан ташқари, инсон ман-
фаатлари йўлида хизмат қилувчи янги норма-
лар ҳам ўрин олмоқда.

Хусусан, айбдорликка доир барча шуб-
ҳалар уларни бартараф қилишнинг имкони 
қолмаган бўлса, гумон қилинувчи, айбла-
нувчи, судланувчи ёки маҳкумнинг фойдаси-
га ҳал қилинади. Ушбу норма суриштирув, 
дастлабки тергов, ҳуқуқни муҳофаза қилув-
чи органлар ва суд органлари фаолияти би-
лан бевосита боғлиқ бўлиб, шахс ҳаракат-
ларига баҳо беришда қонунда белгиланган 
тартибда тўпланган, текширилган, ишончли, 
мақбул, ишга алоқадор бўлган далиллардан 
фойдаланишни тақозо этади. Шахсни ноқо-
нуний ва асоссиз равишда  жавобгарликка 

 тортилишидан асрайди. Шу билан бир қа-
торда, гумон қилинувчи, айбланувчи, судла-
нувчи ўзининг айбсизлигини исботлаб бери-
ши шарт эмаслиги ҳам мустаҳкамланяпти. 
Ҳеч ким ўзига ёки яқин қариндошига нисба-
тан қарши гувоҳлик беришга мажбур эмас-
лиги кафолатланмоқда.

Янги таҳрирдаги Конституциямизга бун-
дай қоидалар киритилаётгани жиноий таъқиб 
остига олинган ҳар қандай шахсга ёки унинг 
яқин қариндошига қандай шаклда бўлмасин, 
руҳий ёки жисмоний босим ва таҳдидлар ўт-
казиш, шаъни ва қадр-қимматини камситиш-
дек ғайриқонуний усуллар қўлланишининг 
олдини олишга хизмат қилади.

Яна бир норма — фуқаролар ҳуқуқ ва эр-
кинлигининг кафолати сифатида шахснинг 
айбини тан олгани ҳақида қилган арзи агар 
унга қарши ягона далил бўлса, уни айбдор 

деб топиш ёки бу асосда жазога тортилиши 
мумкин эмаслиги белгиланмоқда.

Бу жиноят иши бўйича ҳақиқий ҳолатни 
аниқлаш, айбсиз шахслар жавобгарликка 
тортилишининг олдини олишга, ҳақиқатан 
жиноят содир этган шахсни аниқлашга хиз-
мат қилади.

Конституциямизнинг янги таҳририга суд-
ланганликдан келиб чиқадиган оқибатлар 
унинг қариндошлари ҳуқуқларини чеклаш 
учун асос бўлмаслиги борасида норма ки-
ритилмоқда. Бу эса узоқ йиллар давомида 
амалда бўлган эскича тузумдаги сиёсий ил-
латга қанчадан-қанча ёшларнинг орзу-умид-
ларидан воз кечишга мажбур қилган ноинсо-
ний чекловларни бартараф қилади.

Асосий қонунимизда ҳар ким ўз шахсига 
доир маълумотларини ҳимоя қилиш, ҳар қан-
дай шахс мамлакат бўйлаб эркин ҳаракатла-
ниш, турар ва яшаш жойини эркин танлаш, 
фуқароларимизнинг мамлакатдан ташқарига 
чиқиш ёки ортиқча чекловларсиз қайта кириш 
ҳуқуқига эга экани белгиланмоқда.

Янги таҳрирдаги Асосий қонунимизда шу 
каби ҳаётбахш нормалар кўзда тутилаётган 
экан, мамлакатимизда яшовчи ҳар бир фуқа-
ро умумхалқ референдумида фаол иштирок 
этиб, олий мақсадимизга айланган чинакам 
Янги Ўзбекистонни қуришга ўз ҳиссасини қў-
шишига ишонамиз.

²ЕЧ КИМ ªЗИГА ЁКИ Я¯ИН 
¯АРИНДОШИГА НИСБАТАН ¯АРШИ 
ГУВО²ЛИК БЕРИШГА МАЖБУР ЭМАС

ТЕНГ ²У¯У¯ЛИЛИК ТАМОЙИЛИ

Ёшларда мафкуравий иммунитетни 
кучайтириш, ғоявий курашчанлик фа-
зилатларини шакллантириш жамият 
тубдан янгиланаётган, турмуш тарзи-
миз жиддий равишда ўзгараётган бир 
пайтда муҳим аҳамиятга эга. Бироқ ин-
сон қалби, ҳиссиёти, туйғуси ва руҳия-
ти билан боғлиқ бу мураккаб жараёнда, 
аввало, инсоннинг ўзи ким, у қандай 
жонзот, инсон феномени нималардан 
иборат, деган саволларга жавоб топмо-
ғимиз лозим.

Инсон бутун моҳияти билан ижти-
моий ҳодиса. У қанчалик хусусий — ҳар 
бир инсон алоҳида қадрият бўлмасин, 
ўз феъл-атвори, қарашлари, жамиятда 
тутган ўрни ва ижтимоий тараққиётга 
боғлиқлиги жиҳатидан умумийдир. Шу 
боис, ҳар бир инсонга алоҳида воқелик 
сифатида унинг жамият тараққиётига 
қўшадиган ҳиссаси, ўтказадиган таъси-
ри алоҳида назарда тутилмоғи лозим.

Дарҳақиқат, ҳар бир инсон олам 
ичра оламдир. Чунки ҳар бир одам 
алоҳида ва бетакрор, айни пайтда 

умумий  манфаатлар доирасида бир-
бирига боғлиқ, бир-бирининг тақдири-
га дахлдор улкан қадриятдир. Ана шу 
мураккаб руҳий ҳолатдан келиб чиқиб, 
ёшлар, уларнинг дунёқараши, ҳаётий 
эҳтиёж ва интилишларини доимий ра-
вишда ўрганиб, жамиятнинг фаол ва 
ташаббускор қатламига айлантириш 
зарурат тусини олмоқда.

Инсон ижтимоий табиатига кўра ўз 
турмуш тарзини ўзи йўлга қўяди, ўзи-
ни ўзи бошқаради. Ўй-хаёллари, ор-
зу-умидлари ва мақсадларини рўёбга 
чиқариш жараёнлари орқали ҳаётини 
реал воқеликка айлантиради. Яхши-
лик ва ёмонлик, сахийлик ва бахиллик, 
муҳаббат ва нафрат инсон оламининг 
бутун моҳиятини белгилайди. Бошқача 
айтганда, инсон ўзини ўзи мувофиқ-
лаштириб турадиган, ҳимоя қиладиган, 
тиклайдиган, йўлга соладиган, ҳатто 
шакллантирадиган мураккаб тизим. 
Ана шу ҳолатнинг ўзи ҳар бир инсон-
дан маънавий баркамолликка интилиб, 
руҳий тозалиги ва ахлоқий етуклигини 
доимий равишда ошириб боришни та-
қозо этади. 

Инсоннинг моҳияти, табиати, жонзот 
сифатидаги имкониятлари хусусида 
гапирар экан, Имом Ғаззолий “Кимёи 
саодат” китобида “Инсон фаришта ва 
ҳайвон орасидаги маҳлуқдир. Ҳай-
вон ривожланмайди, чунки унинг 
камолот қуввати йўқ. Фаришта ҳам 

ривожланмайди, чунки унинг ўзи 
пок, илоҳий нурдан иборат. Фақат 
инсонда ривожланиш, руҳий камо-
лот хислати мавжуд”, дейди. Демак, 
ҳайвонда шаклланишга, ривожланиш-
га, ўзини ўзи бойитишга, ўзини ўзи 
қадриятга айлантиришга даъват эта-
диган ички, маънавий-руҳий қувват йўқ. 
У қандай яшаётганини англамайди. 
Яшаш моҳиятини тушунмайди. Фа-
ришта эса азалу абад пок бўлгани учун 
унинг шаклланиши ва ривожланишига 
эҳтиёж йўқ. У шундоқ ҳам тоза, шундоқ 
ҳам покиза. Фақат инсондагина руҳий 
камолотга интилиш туйғуси, ўзини ўзи 
ривожлантириш қуввати мавжуд. Унинг 
комилликка интилишида, етуклик сари 
ҳаракат қилишида, ҳаёт мазмунини 
бойитишида, шу аснода яхлит жамият 
маънавий қиёфасини баркамол этиши-
га имконият бор. Руҳий ва маънавий 
камолот туйғуси инсон феноменининг 
таянчи, уни қадриятга айлантирувчи 
ноёб қудратдир. 

Худди шу фикрни атоқли немис фай-
ласуфи К.Ясперс ҳам ўзига хос талқин 
этади. Жумладан, у “Ҳис-туйғу мо-
ҳияти сифатида инсон ҳайвондан 
юқори, маънавий-руҳий жиҳатдан 
эса фариштадан пастда туради. Ўз 
моҳиятининг ана шу икки жиҳати би-
лан уларга қавмдош бўлса-да, ҳай-
вон ҳам эмас, фаришта ҳам эмас. 
Уларнинг ҳар икковидан ҳам устун 
томонлари бор”, дейди. Демак, инсон 
жисмидаги ривожланиш қуввати, тако-
миллашишга, шаклланишга руҳий эҳ-
тиёж мавжудлиги барча жонзотлардан 
уни кескин равишда фарқлантирувчи 
ва жонзотлар оламида алоҳида имко-
ниятлари билан ажралиб турувчи ноёб 
имконият.

Ҳар бир одам ўзини ўзи камолотга ет-
казса, яхлит жамият маънавий қиёфаси 
шаклланади. Бунинг учун жамиятнинг 
ҳар бир аъзосида ўзини ривожланти-
риш ҳисси — иммунитет бўлмоғи лозим. 
Ғоявий чиниққан, турли мафкуравий 
оқимларга берилмайдиган, тараққиётга 
ва умуммиллий манфаатга хизмат қила-
диган соғлом ғояларни ҳимоя қиладиган 
одамда ички даъват, маънавий қудрат 
кучли бўлади. Бу — инсон қалбидаги 
ғоявий иммунитет. 

Ҳар бир инсон алоҳида индивид, 
алоҳида олам сифатида фақат ўзига-
гина хос бўлган “мен”ига эга. Бироқ ин-
сон оламининг мураккаблиги, зиддият-
лилиги унинг “мен”игагина хос эмас. 
Чунки ҳар бир алоҳида, мустақил ана 
шу “мен”нинг ичида бир неча юзлаб 
“мен”ча яшайдики, улар бир-бири би-
лан доимий равишда курашиб, тала-
шиб, бир-бирини инкор этиб, баъзан 
манфаатлар доирасида қўллаб-қув-
ватлаб, рағбатлантириб турадиган бе-
зовтаю беором оламни ташкил этади. 
Ана шу нуқтаи назардан қараганда, 
инсон табиатидаги яхшилик ва ёмон-
лик, муҳаббат ва нафрат, эзгулик ва 
ёвузлик туйғулари курашида яхшилик, 
меҳр-муҳаббат ва эзгулик фазилат-
ларини кучайтириш замонавий та-
раққиётнинг муҳим омилига айланди. 
Зотан, мутлақ идеал одам бўлмагани 
каби, мутлақ ёмон одам ҳам йўқ. Фа-
қат қайсидир инсонда яхшилик, эзгу-
лик туйғулари нисбатан кўпроқ намоён 
бўлиши ёки, аксинча, бошқа бирида 
ёмонлик, нафрат туйғулари устувор-
лик қилиши мумкин. Инсоннинг ана шу 
ҳолатидан келиб чиқиб, маънавий бар-
камол жамият қуриш йўлида биз ҳар 
бир инсоннинг жисмидаги, қалбидаги 
яхшилик ва эзгулик туйғуларини ку-
чайтиришимиз лозим. Бу ёшлар билан 
ишлашда, уларни тарбиялашда муҳим 
аҳамият касб этади.

Ёшларни комил инсон қилиб тарбия-
лаш, баркамол шахсни шакллантириш 
борасида кенг миқёсли ишларни амал-
га оширар эканмиз, биз бевосита ҳар 
бир навқирон йигит-қиз қалбидаги ана 
шу нозик жиҳатларни мўлжалга олмоғи-
миз лозим. Мафкуравий иммунитет ёки 
ғоявий курашчанлик фазилати, назари-
мизда, худди шу нуқтада жойлашган. У 
кимдадир уйғоқ, курашчан, беҳаловат 
бўлса, кимдадир мудроқ, танбал, бе-
фарқ ва лоқайд. Бизнинг вазифамиз шу 
иммунитетни уйғотиш асосида жамият 
ишига дахлдор, миллат тақдирига тақ-
дирдош, Ватан истиқболи учун жавоб-
гар авлодни шакллантиришдан иборат. 
Бунинг учун мафкуравий иммунитетнинг 
вазифасини аниқлаб олмоғимиз лозим. 

Кўп йиллик тажрибам ва кузатиш-
ларимдан келиб чиқиб айтишим мум-
кинки, ғоявий иммунитет муносабат 
билдириш, таъсир этиш, йўналти-
риш, жавобгарлик ҳиссини уйғотиш, 

 дахлдорлик туйғусини ошириш, сафар-
барликка даъват этиш каби фазилат-
лар тизимидан иборат. 

Ёшларда бу фазилатларни шакл-
лантириш, мафкуравий иммунитетни 
кучайтириш, яъни маънавий-руҳий 
мудроқликдан уйғотиш, ҳар қандай во-
қеликка муносабат билдира олиш, унга 
таъсир кўрсатиш, жамият ва умуммил-
лий тараққиёт учун жавобгарлик ҳис-
сини, дахлдорлик туйғусини намоён 
этиш орқали ўзини ўзи умуммиллий 
манфаат йўлида йўналтира олиш, са-
фарбар эта билиш фазилатларини 
ёрқин намоён қиладиган авлодни тар-
биялашимиз керак. 

Ёшлар қалбида мафкуравий имму-
нитет ва ғоявий таъсирчанликни оши-
ришда, албатта, қадриятларнинг ўрни 
катта. Ҳар бир ёш ўзининг тасодифий, 
бу кенг ва серқирра ҳаётда муаллақ 
мавжудот эмаслигини, унинг аждод-
лари буюк, улкан ва маҳобатли ма-
даний-тарихий меросга ворис экани-
ни англамоғи, истиқбол олдида эса 
масъул эканини чуқур тушунмоғи 
лозим. Бунда миллий ва умуминсоний 
қадриятларни етарлича ўрганиш муҳим 
аҳамиятга эга. Жумладан, қадриятлар 
тизимига кирган миллий ахлоқ-одоб, 
урф-одат ва анъаналар, амалий фао-
лият билан боғлиқ меъёрлар, ижти-
моий ҳамкорлик, кишиларнинг ёши, 
касби, жинси, ирқий хусусиятларини 
инобатга олиб муносабатда бўлиш, ди-
ний ва дунёвий қадриятлар туркумини 
бир-бирига боғлиқ ҳолда, бир-бирини 
тўлдириб борадиган шаклда амалга 
оширишни тақозо этади. 

Бунда, албатта, миллий маданият ва 
санъатни чуқур тушуниш, маросимлар 
ва байрамлар орқали мафкуравий им-
мунитетни кучайтириш омилларидан 
фойдаланиш муҳим. Жумладан, халқ 

ижоди намуналари, санъат турлари, 
миллий кийиниш, миллий байрамлар, 
жумладан, Наврўз, Мустақиллик, Хоти-
ра ва қадрлаш куни, Ватан ҳимоячила-
ри куни ва бошқа маънавий-маърифий 
омиллардан унумли фойдаланяпмиз.

Яна бир жиддий масалага алоҳида 
эътибор бериш лозим. Бунёдкор, та-
раққиётга даъват этувчи, миллий ўзлик-
ни англашга чақирувчи омиллар билан 
бирга вайронкор ва бузғунчи ғоялар 
ҳам мавжудки, унга бефарқ қараш мум-
кин эмас. Хусусан, ахборот хуружи авж 
олаётган, ахборот-психологик таҳдид 
глобаллашиб бораётган бир шароитда 
“Ғояга қарши ғоя, фикрга қарши фикр, 
жаҳолатга қарши маърифат” тамойи-
ли ёшларнинг феъл-атворида, турмуш 
тарзида даъваткор ва таъсирчан воси-
тага айланмоғи лозим. Айниқса, ҳали-
ҳамон онгу шуурумизда сақланиб қол-
ган коммунистик мафкура, ижтимоий 
ҳаётнинг турли босқичларида ўзини 

намоён этаётган космополитизм, буюк 
давлатчилик шовинизми, ирқчилик, фа-
шизм, агрессив миллатчилик, қолавер-
са, маҳаллийчилик иллатларига қарши 
тура оладиган, умуммиллий манфаатга 
хизмат қиладиган мафкуравий иммуни-
тетни, ғоявий курашчанлик фазилатла-
рини ривожлантирмоғимиз лозим. 

Ёшларга ғоявий таъсир этиш омил-
лари хилма-хил. Жумладан, ғоявий 
таъсирда вақт омили алоҳида аҳамият-
га эга. Бу бевосита ўқиш вақти ва бўш 
вақт билан боғлиқ воқеликдир. Ғоявий 

таъсир йўналишлари эса ақлий, руҳий, 
ахлоқий, меҳнат ва эстетик омиллар-
дан иборат. Ғоявий таъсир этиш шакл-
лари ҳам таъсири, миқёси ва кўламига 

қараб индивидуал, жамоавий ва омма-
вий йўналишларда бўлиши мумкин. Де-
мак, айрим ҳолларда алоҳида-алоҳида 
ёшлар билан якка тартибда ғоявий таъ-
сир ўтказишга, маънавий-маърифий 
ишларни олиб боришга тўғри келса, 
жамоавий шаклда муайян жамоа тўп-
ланган жойда амалга ошириш мумкин. 
Ғоявий таъсир этишнинг оммавий шак-
ли эса бевосита оммавий ахборот во-
ситалари орқали тўғридан-тўғри бутун 
жамиятда тарғибот-ташвиқот ишлари-
ни олиб боришни қамраб олади. 

Бизнингча, ёшлар онги ва дунёқара-
шига ғоявий таъсир этиш узлуксизлик-
ни, тизимлиликни, комплекс ёндашув-
ни тақозо этади.

Дарҳақиқат, мафкуравий иммунитет-
ни уйғотиш ва ғоявий таъсирчанликни 
кучайтиришда доимий равишда узлук-
сиз тарзда иш олиб борилмаса, маъ-
навий-маърифий фаолият шаклланган 
тизимга эга бўлмаса, аниқ натижага 
эришиш мушкул. Ҳар бир инсон алоҳи-
да ва тўлақонли тизим экан, унинг ана 
шу серқирра, ранг-баранг ва зиддиятли 
оламига мос равишда ғоявий таъсир 
комплекс тарзда, кенг миқёсли, ёшлар 
оламини яхлит ҳолда қамраб олган 
шаклда бўлмоғи лозим. Бу биздан учта 
ўзига хос вазифани ҳал этишни тақозо 
этади.

Биринчиси — таъсирчанлик. Биз-
нинг ҳар бир сўзимиз таъсирчан, жо-
зибали, тингловчи қалбини жунбишга 
келтирадиган, унинг онгу шуурида мус-
таҳкам ўрнашадиган, феъл-атворини 
яхшилик сари буришга таъсир ўтказа-
диган бўлиши керак. Бу борада, аф-
суски, лексиконимиз эскирган, луғавий 
бойлигимиз етарли эмас. Ҳамма гапла-
римиз тўғри. Фақат у умумий тафсилот-
дан, баёндан иборат. Сўзларимиз ҳаро-
ратсиз. Тингловчини, хусусан, ёшларни 
ўзимизга жалб эта олмаймиз. 

Иккинчиси — ҳозиржавоблик. Ахбо-
рот хуружи авж олаётган ҳозирги пайт-
да ёшларни ҳайратда қолдириш осон 
эмас. Хусусан, талаба ёшларнинг кенг 
имкониятларини, интернет тизимидан 
фойдаланишга бўлган катта қизиқиши-
ни назарда тутсак, ғоявий-тарбиявий 

ишларда ҳозиржавоблик, бугуннинг га-
пини айта олиш, бугуннинг муаммоси-
га объектив ёндашиш, ёш тингловчини 
бунга ишонтира билиш алоҳида тайёр-

гарлик ва қобилиятни, юксак билимлар 
савиясини тақозо этади. 

Учинчиси — аниқлик. Фикрларимиз 
аниқ, лўнда, ёшлар онгига тез киради-
ган, қалбини забт эта оладиган бўлмоғи 
лозим. Кўпсўзлилик аудиторияни зерик-
тириб қўяди. Ҳозирги ёшларнинг тезкор 
ва шиддатли замон таъсирида шаклла-
наётган руҳиятини эгаллаш учун қисқа, 
аниқ, лўнда ва исбот талаб қилмайди-
ган хулосалар билан минбарга чиқиш 
самара бериши мумкин, холос. Бу ўз-
ўзидан жуда катта билим, замонавий 
жараёнлардан хабардорлик ва улар 
моҳиятини чуқур тушунганлик, мавжуд 
фикр ва хулосаларни етарли даражада 
жозибадор қилиб етказа олиш тажри-
басини тақозо этади. Демак, нотиқлик 
санъати, сўз жозибаси муҳим омил бў-
либ хизмат қилади.

Ифтихор ҳисси, ғурур туйғуси, ғоя-
вий чиниққанлик фазилати мафкуравий 
иммунитетнинг таянчи. Айни ана шу 
фазилатлар кучли бўлган одам бутун 
интеллектуал имкониятларини, ақлий 
салоҳиятини онгли равишда ишга сола-
ди. Ҳар қандай шахсий манфаатлардан 
умумжамият, умумдавлат манфаатини 
устун қўяди. “Мен шу халқнинг бир 
вакилиман, улуғ аждодларнинг тў-
лақонли ворисиман, шу азиз Ватан, 
шу муқаддас тупроқ аждодларимдан 
менга етиб келган мерос. Уни асраш, 
авайлаш менинг бурчим”, деган фикр 
билан яшайдиган халқни ҳеч қандай 
бузғунчи ғоя йўлдан уролмайди. Ҳеч 
қандай тажовузкор куч уни енголмай-
ди. Ҳар бир ёш ўзининг аждодлари би-
лан фахрлана олиши лозим. Миллий 
қадриятлари, улуғ аждодларининг жа-
ҳон тараққиётига қўшган буюк ҳиссаси 
билан фахрлана олиш керак. Ёшла-
римизда бундай имконият ҳам, катта 
тарихий асос ҳам бор. Зотан, ўзбек-
лар инсоният ҳаётига маданият олиб 
кирган, бир қатор цивилизацияларни 
кўрган буюк халқлардан бири. Ёшла-
римиз аждодлар меросини қунт билан 
ўзлаштирса, улардан юртга садоқат, 
миллатга фидойилик, ғанимларга наф-
рат, қатъият ва ирода сабоғини олса, 
Президентимизнинг ғоят инсонпарвар 
ва миллатпарвар ғояларини бугунги 
ривожланишнинг таянчига айлантирса, 
ҳақиқий маънодаги Янги Ўзбекистон 
фуқароси дунёга келган бўлади. Биз 
шунга эришишимиз лозим.

Ҳозирги цивилизациявий шароитда 
ёшлар қалбига, онгу шуурига таъсир 
этиш осон эмас. Турли қарама-қарши 
ахборотларга эга, интернет ва бошқа 
маълумот базаларидан кенг фойда-
ланаётган ёш авлод психологияси 
бутунлай бошқача. Уларда миллий 
орият, ўзи фуқароси бўлган шонли, 
шуҳратли Ўзбекистон деган давлат 
билан фахрланиш, унинг тақдирига 
тақдирдошлик, истиқболига дахлдор-
лик ҳиссини уйғотиш долзарб муам-
мога айланган. Демак, улар билан 
ишлаш, фуқаролик туйғуси, келажак 
учун жавобгарлик ҳисси юқори бўлган 
авлодни вояга етказиш заруратга ай-
ланмоқда. Ҳар бир ёш қалбида ғоявий 
иммунитетни ривожлантириш, фаол 
фуқаролик позициясини кучайтириш 
Янги Ўзбекистоннинг буюк келажа-
гини таъминлаш билан боғлиқ умум-
миллий муаммо. Давлатимиз раҳбари 
ҳам Янги Ўзбекистоннинг истиқболи-
ни ёшлар қиёфасида кўраётгани ва 
уларга алоҳида эътибор билан қа-
раётгани бежиз эмас.

Бошланиши 1-бетда

ҲАР БИР ЁШ ҚАЛБИДА ҒОЯВИЙ ИММУНИТЕТНИ 
РИВОЖЛАНТИРИШ, ФАОЛ ФУҚАРОЛИК 
ПОЗИЦИЯСИНИ КУЧАЙТИРИШ ЯНГИ 
ЎЗБЕКИСТОННИНГ БУЮК КЕЛАЖАГИНИ 
ТАЪМИНЛАШ БИЛАН БОҒЛИҚ УМУММИЛЛИЙ 
МУАММО. ДАВЛАТИМИЗ РАҲБАРИ ҲАМ ЯНГИ 
ЎЗБЕКИСТОННИНГ ИСТИҚБОЛИНИ ЁШЛАР 
ҚИЁФАСИДА КЎРАЁТГАНИ ВА УЛАРГА АЛОҲИДА 
ЭЪТИБОР БИЛАН ҚАРАЁТГАНИ БЕЖИЗ ЭМАС.

Ушбу лойиҳа Сергели ҳамда “Дўст-
лик-2” — “Қўйлиқ” йўналишида қурилиб, 
фойдаланишга топширилиши бугун ўзи-
нинг нақадар долзарблиги, қулай  ва за-
рурлигини халқимизнинг кундалик ҳаёти 
мисолида кўриб турибмиз. Ҳар куни юз 
минглаб йўловчи ушбу ер усти транс-
портидан самарали фойдаланмоқда. 
Натижада мазкур йўналишга ҳамоҳанг 
бўлган автомобиль йўналишларида 
тирбандликлар 10-15 фоизга камайди. 

Президентимиз ўтган йил декабрь 
ойида дастлабки поездда фаоллар, му-
тасаддилар ва ОАВ вакиллари ҳамроҳ-
лигида янги йўналишда олиб борилган 
ишлар билан танишар экан, эришилган 
ютуқлар билан тўхтаб қолмаслик за-
рурлигини таъкидлаган эди: 

“Бир вақтлар Сергелига метро ке-
лади, деса ҳеч ким ишонмасди. Мана 
шукрки, шу кунларга ҳам етиб келдик. 
Метрополитен имкониятлари ҳақида 
гапирганда 200-250 минг йўловчи ҳа-
қида гап боряпти. Режани катта олиш 
керак. Менинг мақсадим кунига 1 мил-
лион йўловчи даражасига чиқариш”.

Бугун ер усти ҳалқа метро йўнали-
шининг 1-босқичи бўлган “Дўстлик — 
Қўйлиқ” участкасида янги ва замона-
вий метро поездларида йўловчиларга 
сифатли хизмат кўрсатилмоқда. Ушбу 
лойиҳанинг давоми бўлган 2-босқич 
қисмида — 7,74 километрлик “Қўйлиқ — 
Қурувчилар” участкасида ҳам қурилиш 
ишлари яқинда тугалланди.

Аввало, ушбу йўналишда поездлар-
нинг синов тариқасидаги ҳаракати йўл-
га қўйилди. 1-босқичда барпо этилган 
бекатлар техник жиҳатдан ўзаро боғ-
лангач, 25 апрелдан бошлаб йўловчи-
ларга хизмат кўрсатишга киришилди.

— Сергели туманига қўшилган Бе-
руний маҳалласида қарийб ўттиз йил-
дан буён истиқомат қиламан, — дейди 
Зуҳра Машрабова. — Яқин-яқингача 
маҳалламиз Тошкент вилоятининг Зан-
гиота тумани ҳудуди ҳисобланарди. 
Шаҳар марказига метрода бориш ор-
зумиз эди. Негаки, метро фарзандла-
римизнинг ишга, ўқишга, бозор-ўчарга 
бориши учун жуда қулай. Лекин ма-
ҳалламизга энг яқин “Тошкент” метро 
бекатигача қарийб 15 километрча. Шу 
маънода, қачонлардир бизнинг ҳам ма-

Ўзбекистондаги аҳолининг ижтимоий 
муаммоларини ҳал этиш учун бюджет 
маблағларини тақсимлашда фуқаро-
лар иштирокини кенгайтиришга жиддий 
эътибор қаратилмоқда. Натижада иж-
тимоий инфратузилмалардаги камчи-
ликлар  манзилли ҳал  этиляпти. Энг 
муҳими, бу лойиҳалар аҳолининг талаб  
ва  таклифлари  асосида  шаклланти-
рилмоқда.

Қорақалпоғистоннинг шаҳар ва туман-
лари аҳли ўз ҳудудидаги муаммоларни 
ҳал этиш учун очиқ бюджет лойиҳасида 
фаол иштирок этмоқда. Бугунги кунда 
очиқ бюджет бевосита давлат молия ти-
зими билан боғланган ва ҳудудий давлат 
молия сиёсати объектига айланиб бўлди. 
Бу эса фуқаролар манфаати ва жамоат-
чилик назоратининг таъсирчан механизм-
лари асосида бюджет маблағларидан 
самарали фойдаланиш воситаси ҳисоб-
ланади.

Ташаббусли бюджетнинг жорий йил-
ги биринчи босқичида овоз бериш йўли 
орқали ўтказилган жараённинг якуни бў-
йича Қорақалпоғистонда жами 134 та та-

Инфратузилма

Тошкент ер усти ³ал¿а метро йºналишининг навбатдаги 
бос¿ичи доирасидаги бекатлар фойдаланишга топширилди

ҳалламизга метро келади деса, ишон-
мас эдим.

Президентимизнинг ташаббуси би-
лан орзумиз рўёбга чиқди, темирйўл-
чилар қурган ер усти ҳалқа метро йў-
налишининг 11-бекати маҳалламиз 
ҳудудида қурилди. Бундай имконият, 
қулай шароит яратилганидан қувонмай 
бўладими?! Давлатимиз раҳбарига, қу-
рувчиларга миннатдорлигимизни бил-
дирамиз. Энди фарзандларим ишга, 
невараларим ўқишга, шаҳарнинг турли 
ҳудудларига метро орқали қисқа вақтда 
етиб олиш имконига эга бўлади.

Шу ўринда айтиш жоизки, Тошкент 
ер усти ҳалқа метросининг иккинчи 
босқичи қурилишининг мустаҳкамлиги, 
бекатларда, вагонларда одамлар учун 
замонавий, электрон хизматларни йўл-
га қўйиш, умуман олганда, ушбу йирик 
лойиҳани ҳар томонлама пухта ўйлан-
ган режа асосида, энг муҳими, халқа-
ро талабларга таянган ҳолда барпо 
этишга катта аҳамият қаратилди. Куну 
тун қилинган меҳнат, зарур маблағ ва 
пойтахт ҳаётига дахлдорлик ҳисси ўз 
самарасини берди. Пойтахтимизнинг 
Юнусобод тумани ва Қўйлиқ ҳудудини 
улаган йўналишдаги метро поездлари 
бугун Сергели ва Янгиҳаёт туманлари-

да истиқомат қилаётган юртдошлари-
мизнинг узоғини яқин қиляпти.

Янги қурилган бекатларга қисқача 
тўхталадиган бўлсак, 8-бекат Қўйлиқ-1 
мавзесида жойлашган. Ўнг томони 
кўп қаватли аҳоли турар жойларига 
туташ бўлса, чап томонида аҳоли хо-
надонларидан иборат катта маҳалла-
лар мавжуд. Арзон, хавфсиз ва тезкор 
транспорт тизимига жуда катта эҳтиёж 
бўлган бу ҳудудда метро бекатининг қу-
рилиши шу ерда яшаётган аҳоли учун 
қувончли воқеа бўлди. 

Мазкур бекат 2 қаватдан иборат 
бўлиб, унинг пастки қисмида махсус 
электр энергияси, алоқа тизими ҳамда 
ёнғин хавфсизлиги, шунингдек, тиб-
биёт пункти, ишчи-ходимлар учун ва 
кассадан иборат жами 28 та хона қу-
рилди. Бекат эса 2-қаватда бўлиб, уму-
мий узунлиги 115 метрни ташкил этади.

9-бекат эса Қўйлиқ-4 ҳамда Қўй-
лиқ-5 мавзеларида жойлашган, аҳоли 
нисбатан зич яшайдиган ҳудуд сана-
лади. Биринчи қаватдаги барча хиз-
мат кўрсатиш ва техник хоналар тўлиқ 
таъмирдан чиқарилиб, 2-қаватдаги 
перрон қисми ҳам замонавий ва мус-
таҳкам, узоқ муддатга чидамли мар-
мар билан пардозланган. Том қисмини 

барпо этишда ҳам шаҳримиз иқлимига 
мос иссиқ ва совуқдан сақловчи қури-
лиш маҳсулотларидан фойдаланил-
ган. Бекат атрофи ободонлаштирилди, 
манзарали кўчатлар экилиб, кўркам 
йўлаклар барпо этилди. 

Ушбу йўналишнинг 10-бекати Серге-
ли туманидаги Қўйлиқ-7 мавзесида, Хо-
нобод кўчасига бурилиш жойи яқинида 
жойлашган. Бу ҳудуд ҳам кўп қаватли 
аҳоли турар жойлари ниҳоятда кўпли-
ги билан ажралиб туради. 11-бекат Бе-
руний маҳалласи бошида жойлашган 
бўлса, 12-бекат Қурувчилар мавзесида 
барпо этилди.

— 12-бекатни сифатли ва мустаҳкам 
қуриб битказдик, — дейди “Ўзбекистон 
темир йўллари” АЖ меҳнат муҳофа-
заси, техника ва саноат хавфсизлиги 
бошқармаси муҳандиси Фарҳод Қар-
шибоев. — Уни тиклашда оғир қурилиш 
маҳсулотлари ва турли техникалар би-
лан ишлашга тўғри келди. Шу боис, бу 
ерда меҳнат фаолиятини олиб борган 
ҳар бир ишчи-ходимнинг техника хавф-

сизлигига қатъий риоя қилган ҳолда 
ишлашини назорат қилдик. 

Яна бир муҳим жиҳат, барча бекат-
ларнинг ҳар бири ўзига хос меъморий 
қиёфага эга. Уларнинг 2-қаватдаги 
перрон қисми кўриниши ҳам бир-би-

рини такрорламайди. Дизайни, қури-
лиш маҳсулотларининг тури ва ран-
гида фарқ бор. Ҳар бир бекатда ёнғин 
хавфсизлиги йўлаги ташкил этилди. 
Замонавий лифт ва эскалаторлар 
ўрнатилди. Имконияти чекланган йў-
ловчилар учун ҳам зарур қулайликлар 
яратилган. 

Лойиҳанинг 2-босқич қисмидаги 
12-бекатдан кейинги 3,64 километрлик 
“Қурувчилар — Қипчоқ” участкасида 
ҳам бунёдкорлик ишлари жадаллик 
билан давом эттирилмоқда. 14-бекат 
Сергели ер усти йўналишининг 5-бека-
тига уланади.

Мутахассислар фикрига кўра, ер 
усти метро йўналишининг 2-босқичи 
фойдаланишга топширилиши натижа-
сида улар орасидаги қатнов вақти 13 
дақиқани ташкил этади. Мазкур йўна-
лиш бир кунда 40 мингга яқин йўловчи-
га хизмат кўрсатиш қувватига эга бўла-
ди. Бунинг эвазига ушбу йўналишларда 
шахсий транспортларга эҳтиёж кама-
йиб, тирбандлик бартараф этилади. 
Хусусан, Қўйлиқ — Сергели йўналиши-
да ҳаракатланадиган кунлик автомо-
биллар сони 32 мингтагача қисқариб, 
транспорт оқими 12 фоиз камайиши 
кўзда тутилмоқда. 

Умуман, ушбу босқич қуриб битка-
зилиши билан Тошкент метрополите-
нининг жами узунлиги 70 километрдан 
зиёд, бекатлар сони 50 та бўлади. Мет-
рода юрувчи кунлик йўловчилар сони 
600 мингга етади. 245 та янги иш ўрни 
яратилади.

Давлатимиз раҳбари ўтган йил де-
кабрь ойида метрополитен қурилиши 
билан танишиш жараёнида олдинда 
турган вазифаларга ҳам эътибор қа-
ратган, мутасаддиларга яқин истиқбол 
лойиҳаларига доир ўз фикрларини 
билдирган эди.

— Илгари Сергелига метро кели-
шини биров тасаввур қилганмиди?! 
Мана, энди халқимизга катта қулайлик 
пайдо бўлди. Яна бир томони, бу эко-
логик тоза транспорт. Кейинги метро 
йўлларини ҳам аҳолига маъқул, қулай, 
хавфсиз, сифатли қилиб қуриш, хориж 
тажрибасини ўрганиш керак, — деган-
ди давлатимиз раҳбари.

Президентимиз пойтахтимизда аҳо-
ли зич яшайдиган Қорақамиш, Ибн 
Сино, Тошкент трактор заводи мавзе-
ларида жамоат транспорти тизимини 
яхшилаш, автобус йўналишларини му-
вофиқлаштириш бўйича топшириқлар 
берганди.

Рустам ҲАЙДАРОВ,
журналист,

Абдурауф ҚОРЖОВОВ, 
“Янги Ўзбекистон” мухбири

Ташаббусли бюджет

МУАММОЛАР МАНЗИЛЛИ 
²АЛ ЭТИЛЯПТИ

Чимбой туманининг “Қўштерак” овул фуқаролар йиғини 
Қўштерак кўчасига диаметри 50 миллиметрли  қувурда газ 
келарди. Аҳоли кўпайиб бориши туфайли эскирган қувурдаги 
газ босими талабга жавоб бермай қолди, айниқса, бу йилги 
аномал совуқда катта муаммо келтириб чиқарди. Ҳудуд аҳли 
масалани ечиш мақсадида 4 километр масофага диаметри 100  
миллиметрли янги қувур тортиш ташаббуси билан чиқди ва 700 
миллион сўмлик лойиҳа ғолиби бўлди.  

шаббус ғолиб деб топилиб, 121 миллиард 
641 миллион сўм ажратилди. 

Очиқ бюджетга овоз бериш жараёни-
да мўйноқликлар билдирган 5 та таклиф 
ғолиб деб топилди. Тумандаги Толлиў-
зак маҳалласида жойлашган касб-ҳу-
нар мактаби автомайдончасини капитал 
таъмирлашга 700 миллион сўм, Ихти-
сослаштирилган таълим муассасалари 
агентлигига қарашли Мўйноқ туман их-
тисослаштирилган мактабининг моддий-
техник базасини мустаҳкамлаш учун 
600 миллион сўм ажратиладиган бўлди. 
Шунингдек, “Орол” маҳалла фуқаролар 
йиғинида жойлашган 2-умумтаълим мак-
табида ўқувчиларни касбга йўналтириш 
хоналарини зарур инвентар ва ускуналар 
билан таъминлаш учун 263 миллион сўм, 
“Мадели” овул фуқаролар йиғини Шеге 
қишлоғи аҳолисининг томорқа ерларини 
суғориш учун сув насосига 200 миллион 
сўм берилади. 

— Очиқ бюджет лойиҳаси энг муҳим 
ижтимоий муаммоларни ҳал этишда мо-
лиявий кўмак бўлмоқда. Ўқувчиларни 
соғлом ва жисмоний баркамол қилиб тар-

биялашда бизга зарур бўлган  футбол, 
волейбол, баскетбол майдончаларини 
қуриш ва спорт анжомлари сотиб олиш 
учун 1 миллиард 200 миллион сўм ютиб 
олишга эришдик, — дейди 3-умумтаъ-
лим мактаби директори Саломат Наме-
нов. — Хуллас, неча йиллардан буён чў-
зилиб келаётган муаммо ҳал этиладиган 
бўлди. Бундан, биринчи навбатда, мак-
таб ўқувчилари, шунингдек, ота-оналар 
жуда мамнун. Ушбу муаммони ҳал этиш 
учун 1357 та овоз тўпланди. 

— Қорақалпоғистоннинг 2023 йилги 
маҳаллий бюджет параметрларида Фуқа-
ролар ташаббуси жамғармаси учун 127,1 
миллиард сўм ажратиш режалаштирил-
ган. Февраль-март ойларида бўлиб ўтган 
биринчи босқичда фуқаролар томони-
дан билдирилган 3518 та таклиф учун 
жами 63,6 миллиард сўм йўналтирил-
ди, — дейди Қорақалпоғистон Молия 
вазирлиги мутахассиси Жадира Ер-
машева. — Таҳлиллар кўрсатмоқдаки, 
аҳоли томонидан кўпроқ ички йўллар, 
умумтаълим мактаблари, мактабгача 
таълим ташкилотларини таъмирлаш ва 
моддий-техник базасини мустаҳкамлаш, 
ичимлик сув ва оқова тизимини яхши-
лаш ҳамда табиий газ таъминоти билан 
боғлиқ лойиҳалар тақдим этилган. 

Фуқаролар билдирган 134 та таклиф 
ғолиб деб топилди. Улар орасида ички 
йўлларни таъмирлаш билан боғлиқ 15 та, 
умумтаълим мактабларини таъмирлаш 
ва моддий-техник базасини ривожланти-
риш билан боғлиқ 41 та ва  мактабгача 

таълим ташкилотларини таъмирлаш, 
моддий-техник базасини ривожланти-
ришга қаратилган 5 та лойиҳа бор. 

Бўзатов туманида олис ҳудудлар аҳо-
лиси учун 350 миллион сўмлик замо-
навий портатив УЗТ ва ЭКГ ускуналари 
сотиб олиш лойиҳаси 2109 та овоз билан 
ғолиб деб топилди. Шунингдек, туманда-
ги “Қушхона тау” ОФЙ ҳудудидаги 5-умум-
таълим мактабининг моддий-техник база-
сини мустаҳкамлаш учун 384 миллион, 
13-умумтаълим мактаби болалар май-
дончасини барпо этиш учун эса 350 мил-
лион сўм ажратиладиган бўлди. 

Нукус шаҳри бўйича жами 14 мил-
лиард 474 миллион сўмлик 14 та лойиҳа 
ғолибликни қўлга киритди. Улар орасида 
Ёшлар ишлари агентлиги Қорақалпоғис-
тон Республикаси бошқармаси ҳузурида 
Ёшлар медиамарказини ташкил этиш ло-
йиҳаси ҳам бор. 

— Лойиҳамизнинг асосий мақсади ёш 
журналистлар учун медиамарказ хизма-
тини йўлга қўйишдан иборат, — дейди 
лойиҳа раҳбари Парахат Қозоқбоев. — 
Лойиҳамиз  учун 3019 та овоз билан 900 
миллион сўм ютиб олишга муваффақ 
бўлдик. Бу маблағ медиамарказ қуриш, 
асбоб-ускуна ва мебель харид қилиш 
учун сарфланади. Буни ташаббусли 
бюджетнинг биз, ёшларга берган имко-
нияти деб биламиз. 

Нукус шаҳрининг Энасой маҳалла-
сидаги 29-умумтаълим мактаби жамоа-
си бинога муқобил энергия ресурслари 
ўрнатиш, таъмирлаш, парта ва бошқа 

жиҳозлар харид қилиш учун 1 миллиард 
200 миллион сўмни 2967 та овоз билан 
қўлга киритган бўлса, Йўлчилар маҳалла-
сидаги кўзи ожизлар мактаб-интернатида 
спорт майдончалари қуришга 910 мил-
лион сўм ажратиладиган бўлди.    

“Ташаббусли бюджет”нинг 2023 йилги 
лойиҳасида Қораўзак тумани учун Фу-
қаролар ташаббуси жамғармасига 2022 
йилда жамғармада тежалган  535,7 мил-
лион сўм, 2023 йилги туман маҳаллий 
бюджетининг тасдиқланган умумий хара-
жатларининг 5 фоизи ҳисобидан 2 мил-
лиард 388,4 миллион сўм ва йил бошида 
шаклланган эркин қолдиқ ҳисобидан 357 
миллион сўм, жами 3 миллиард 281 мил-
лион сўм шакллантирилди.

— Туман бўйича “Очиқ бюджет” ах-
борот порталига фуқаролар томонидан 
жами 215 та таклиф келиб тушди. Улар 
ишчи комиссия томонидан ўрганилиб, 
98 та таклиф мезонларга тўғри келмага-
ни туфайли рад этилди.  117 та таклиф 
эса овоз бериш босқичига ўтказилди. Бу 
босқичда фуқаролар таклифига 24 211 та 
овоз берилди, — дейди Қораўзак тумани 
иқтисодиёт ва молия бўлими бош мута-
хассиси Гулнора Давлетёрова. — Овоз 
бериш натижаларига кўра, 1-умумтаъ-
лим мактабига 1 миллиард 200 миллион, 
Қораўзак тумани ихтисослаштирилган 
мактабига 1 миллиард 500 миллион сўм 
ажратилди. Президентимизнинг 2023 йил 
10 апрелдаги “Ташаббусли бюджетлаш-
тириш амалиётини янада такомиллашти-
риш ҳамда фаол маҳаллаларни қўллаб-

қувватлаш чора-тадбирлари тўғрисида”ги 
қарорига мувофиқ, 2 мингдан ортиқ овоз 
тўплаган, лекин ғолиб деб топилмаган 
лойиҳаларни амалга ошириш учун қў-
шимча маблағ ажратилиши туфайли  яна 
2 та лойиҳа ғолиблар сафидан жой олди. 
Тумандаги спорт мактаби сузиш ҳавза-
сини таъмирлаш учун 1 миллиард 200 
миллион сўм, “Маданият” ОФЙ ҳудуди-
даги Қорамойин қишлоғи ички йўлларини 
таъмирлашга ҳам шунча маблағ ажрати-
ладиган бўлди.

Нукус туманида жами 4 миллиард 171 
миллион сўмлик 4 та лойиҳа ғолиб деб 
топилди. Улар орасида Оқманғит пос-
ёлкасида жойлашган Қорақалпоғистон 
Республикаси ногиронлиги бўлган фуқа-
роларни реабилитация қилиш ва протез-
лаш маркази ҳам бор.  Марказнинг учин-
чи биноси 1989 йили қурилган ва шундан 
буён таъмирланмаган. Бу бинода йилига 
500 дона протез-ортопедия маҳсулоти 
тай ёрланадиган цех жойлашган. Энди 
цех ютиб олинган  600 миллион сўм ҳисо-
бидан таъмирланади.

Ташаббусли бюджетга маҳаллий аҳа-
миятга молик ижтимоий масалаларни 
ҳал этишда яхши жиҳатларини намоён 
эта олган механизм, ижтимоий ҳодиса си-
фатида ҳам эътибор кучайиб бормоқда. 
Бюджет маблағларидан фойдаланиш-
нинг жамоатчилик томонидан назорат қи-
линиши ҳудудларни ижтимоий-иқтисодий 
ривожлантириш лойиҳаларини ишлаб 
чиқиш жараёни шаффофлиги ва самара-
дорлигини оширишга қаратилгани билан  
янада аҳамиятлидир.

Минажатдин 
ҚУТЛИМУРАТОВ,

“Янги Ўзбекистон” мухбири

Бошланиши 1-бетда

хал¿имизнинг янгича тафаккур сари 
навбатдаги ¿адами бºлади

Маданий ҳуқуқларни таъминлаш 
учун маданият ва санъат соҳаси бўйи-
ча таълимни йўлга қўйиш муҳим аҳа-
миятга эга. У миллий маданий мерос ва 
мусиқа санъати манбалари, назария-
си ҳамда методикасини ўзлаштириш, 
шахснинг ижодий лаёқатини ривожлан-
тириш асосларини қамраб олади. Бу 
борада мамлакатимиздаги ўрта махсус 
ва олий таълим муассасалари фаолия-
тида ўзига хос тажриба мавжуд бўлиб, 
билим олувчиларнинг маданий ва санъ-
атга оид таълимий ҳуқуқларини рўёбга 
чиқариш орқали амалга оширилмоқда. 
Шу жиҳатдан шахснинг маданият ва 
санъат бўйича ўқиши тўлиқ таъмин-
ланяпти. Бу борада мусиқа мадания-
ти бўйича касбий етук ўқитувчилар 
ҳамда профессионал мусиқа санъати 
мутахассислари тайёрланаётгани ҳам 

долзарб масала. Буларнинг барчаси 
мамлакатимизда шахснинг маданият 
ва санъат бўйича билим олиш ҳуқуқини 
халқаро ҳуқуқ талаблари асосида рўёб-
га чиқариш имконини бермоқда.

Конституциямизда шахснинг мада-
ният ва санъатга оид ижодий лаёқати-
ни ривожлантириш ва рўёбга чиқариш 
маданий ҳуқуқлар мажмуининг муҳим 
таркибий қисмларидан бири сифати-
да белгиланмоқда. Таълим олувчилар 
ва катта ёшдагилар маданият ҳамда 
санъат бўйича табиий лаёқатини ри-
вожлантиришга эҳтиёж сезяпти. Шу 
сабабли мазкур конституциявий ҳу-
қуқни таъминлаш учун мамлакатимиз-
да маданият ташкилотлари, амалий 
тўгараклар ва индивидуал студиялар 
фаолият юритмоқда. Бу муассасалар 
театр, санъат, кино ва ижодкорлик йў-
налишларида фаолият юритиши билан 
юртдошларимизнинг маданий-ижодий 
қобилиятини ривожлантирувчи муҳим 
омиллар сифатида намоён бўлаётир.

Бундан ташқари, фуқароларнинг 
ижодий лаёқатини ривожлантиришда 
республика ҳамда халқаро миқёсда 
ўтказилаётган танловлар, конкурс ва 
фестиваллардаги иштироки амалий 
натижа бермоқда. Бу борада, айниқ-
са, иқтидорли ва қобилиятли ёшлар 
салоҳиятини мақсадли оширишга йў-
налтирилган тадбирлар кишини мам-
нун этади. Ўз навбатида, қобилиятли, 
истеъдодли ёшлар намунали ижодий 
фаолияти билан мамлакатимизнинг 

Бугуннинг гапи

Анвар ЛУТФУЛЛАЕВ,
Тошкент давлат 
педагогика
университети профессори

Илк бор ижтимоий ва иқтисодий 
ҳуқуқлар қаторида янги 
таҳрирдаги Конституциямизда 
маданий ҳуқуқлар мажмуи ҳам 
белгиланди. Унинг таркиби 
маданият ва санъатга оид таълим, 
ижодий қобилиятни рўёбга 
чиқариш, инсоннинг ижодий 
кашфиётларини рағбатлантириш 
ҳамда давлат томонидан қўллаб-
қувватлашдан иборат. Шу жиҳатдан 
Конституциямизда белгиланаётган 
маданий ҳуқуқларни идрок этиш, 
бу борадаги бурч ва масъулиятни 
англай билишимиз ниҳоятда зарур. 

маданий ривожига муносиб ҳисса қў-
шаётир. Бу ўринда маданият ва санъат 
бўйича педагоглар, мутахассислар, ил-
мий ходимлар ҳамда амалий фаолият-
даги санъаткорларнинг ҳиссаси юқори 
бўлаётганини эслаб ўтиш жоиз.

Маданий ҳуқуқлар мажмуи доираси-
да инсоннинг ижодий ишланмаларини 
давлат томонидан рағбатлантириш 
муҳим омиллардан. Бу жараёнда ижод 
намуналарини оммалаштириш, рағ-
батлантириш, истеъдодли ёшларнинг 
инновацион-ижодий ишланмаларини 
маҳаллий ва халқаро миқёсда тарғиб 
қилиш талаб этилади. Бу борада амал-
га оширилаётган ишларимизни янги 
босқичга кўтариш, Янги Ўзбекистон та-
раққиёти эҳтиёжларига мос равишда 
ривожлантириб бориш ва ўз ижодий 
лаёқатларини халқаро миқёсда намоён 
қилиш учун ёшларга муносиб шароит 
яратиб бериш ҳам муҳим вазифалари-
миздан ҳисобланади. Бундай ёндашув 
Конституциямизнинг янги таҳририда 
белгиланган маданий ҳуқуқлар ва им-
кониятлардан оқилона фойдаланиш, 
бу борадаги бурч ва масъулиятни ижро 
этиш долзарблигини кўрсатади.

Янги таҳрирдаги Конституциямизда 
белгиланган маданий ҳуқуқлар мада-
ният ва санъат соҳасидаги йўналиш-
ларни янада кучайтиришни тақозо 
этади. Жумладан, давлатимиз раҳба-
рининг ташаббусига биноан ҳар бир 
мактаб ўқувчисининг камида икки хил 
чолғуда куй ижро эта олиш кўникмаси-
ни шакллантириш, мусиқа маданияти 
ўқитувчисининг эса камида уч хил му-
сиқа чолғусини чала билиш малакаси-
ни таркиб топтириш борасидаги ишлар-
ни охирига етказиш лозим. Шунингдек, 
соҳага ихтисослаштирилган таълим 

муассасаларида мусиқа санъати иж-
рочилигини ривожлантиришнинг янги 
методикаси ва воситаларини ишлаб 
чиқиш соҳадаги долзарб масала бў-
либ қолмоқда. Чунки мусиқа санъати 
ёки маданий кўникмалар умумий ўрта 
таълим мактаблари ўқувчиларининг эс-
тетик маданиятини инновацион жамият 
талабларига мос равишда шакллан-
тиришда муҳим омилдир. Шу сабабли 
Конституциямизнинг янги таҳририда 
белгиланган маданий ҳуқуқларни рўёб-
га чиқариш учун шундай тадбирларни 
амалга ошириш шарт. 

Бош қонунимизда асосий ҳуқуқлар, 
бурч ва вазифалар аниқлаб берилган. 
Улардан фойланиш учун амалий тад-
бирлар мажмуига асосланиш зарур. 

Шу жиҳатдан Конституциямизнинг янги 
таҳририда белгиланган маданий ҳуқуқ-
лар тушунчасини нафақат эркинлик, 
балки уларни рўёбга чиқариш учун бурч 
ва масъулият сифатида қабул қилиш 
ҳам лозим. Маданият ва санъат соҳаси 
вакиллари “маданий ҳуқуқ”, “маданий 
манфаат”, “маданий бурч” ва “маданий 
масъулият” тушунчаларининг маъно-
мазмунини тўғри идрок этиши ҳамда 
фаолиятида уларни рўёбга чиқариш 
учун ҳаракат қилиши мақсадга мувофиқ.

Мустақиллик йилларида халқимиз 
ижтимоий ва иқтисодий ҳуқуқлар маж-
муини идрок этиб, уларни рўёбга чиқа-
риш учун муайян тажрибага эга бўлди. 
Фикримизча, энди навбат маданий ҳу-
қуқлар, манфаатлар, бурч ва масъу-
лиятни англаб, уларни рўёбга чиқариш-
дан иборат. Бунинг учун энг муҳим икки 
таянчимиз бор: биринчиси, маданият ва 
санъат бўйича улкан мерос ҳамда улар-
ни яратувчилар фаолияти; иккинчиси, 
маданият ва санъат соҳаси бўйича про-
фессионал таълим тажрибаси, етакчи 
санъаткорлар фаолияти ҳамда мавжуд 
замонавий таълим шарт-шароитлари-
нинг юқори даражада таъминлангани. 
Бу таянч омиллар Янги Ўзбекистон 
Конституциясида белгиланган маданий 
ҳуқуқларни амалий жиҳатдан рўёбга чи-
қаришнинг муҳим асосларидандир.

Маданий ҳуқуқларнинг яқин кела-
жакда амалга ошиши тўғрисида сўз 
борганда бир неча йўналишларда 
амалий фаолиятни кучайтириш ло-
зим. Бундай йўналишларнинг энг му-
ҳимлари сифатида чолғу ва оркестр 
ижрочилиги, хонандалик, опера, ба-
летни янги босқичга олиб чиқиш ҳамда 
бу борада иқтидорли ёшларга шароит 
яратиб бериш, кино санъатини миллий 
ва умуминсоний қадриятлар асосида 
ривожлантириш, театр санъатини анъ-
анавийлик ва замонавийлик тажрибаси 
асосида юксалтириш, рассомлик ҳамда 
барча тасвирий санъат йўналишларини 
тараққий эттириш дастурларини қабул 
қилиш мақсадга мувофиқ. Қолаверса, 
маданият ва санъат соҳасининг барча 
тури ҳамда йўналишларида таълим 
жараёнини кучайтириш, иқтидорли 
ёшларнинг ижод намуналарини жаҳон 
миқёсига олиб чиқиш, жумладан, муси-
қа санъати бўйича касбий етук педагог 
кадрлар, таълим муассасалари учун 
профессионал мусиқа санъати мута-
хассисларини тайёрлаш долзарб бўлиб 
турганини алоҳида таъкидлаш лозим.

Янги Ўзбекистон Конституцияси 
мамлакатимизда маданият ва санъат 
соҳасини ривожлантиришнинг таянч 
концепцияси сифатида қабул қилини-
ши керак. Шу сабабли Бош қонунимиз-
ни такомиллаштириш бўйича ўткази-
ладиган референдумда маданият ва 
санъат соҳаси вакиллари фаол ишти-
рок этиб, халқимиз ва жамиятимиз учун 
фидойилик намунасини кўрсатиши 
жуда муҳим.

ЯНГИ ЎЗБЕКИСТОН КОНСТИТУЦИЯСИ 
МАМЛАКАТИМИЗДА МАДАНИЯТ ВА САНЪАТ 
СОҲАСИНИ РИВОЖЛАНТИРИШНИНГ ТАЯНЧ 
КОНЦЕПЦИЯСИ СИФАТИДА ҚАБУЛ ҚИЛИНИШИ 
КЕРАК. ШУ САБАБЛИ БОШ ҚОНУНИМИЗНИ 
ТАКОМИЛЛАШТИРИШ БЎЙИЧА ЎТКАЗИЛАДИГАН 
РЕФЕРЕНДУМДА МАДАНИЯТ ВА САНЪАТ СОҲАСИ 
ВАКИЛЛАРИ ФАОЛ ИШТИРОК ЭТИБ, ХАЛҚИМИЗ ВА 
ЖАМИЯТИМИЗ УЧУН ФИДОЙИЛИК НАМУНАСИНИ 
КЎРСАТИШИ ЖУДА МУҲИМ.

ТАЪЛИМ ВА СО¡ЛИ¯НИ 
СА¯ЛАШ СО²АСИДА 

ЯНГИ ДАВР

Тараққиёт мезонлари

Миллий юксалишимизнинг иккинчи 
босқичи учун ишлаб чиқилган Янги 
Ўзбекистон тараққиёт стратегиясида 
кўзланган мақсадларни амалга 
ошириш нафақат қонунларимизни 
янгилашни, балки Бош қонунимизни 
ислоҳотлар руҳига мослаштиришни 
ҳам талаб қилмоқда. 
Шу маънода, янги таҳрирдаги 
Конституциямизда “Инсон қадри 
учун” ғояси устувор йўналиш 
сифатида белгиланиб,  
“давлат – жамият – инсон” 
тамойили “инсон – жамият  –  
давлат” деб ўзгартирилаётгани халқ 
манфаатини ҳамма нарсадан устун 
қўйишни кўзда тутади. 

Шуҳрат ТЕШАЕВ, 
Бухоро давлат тиббиёт институти ректори, профессор

Бугунги тараққиётни илм-маърифат 
ва таълим ривожисиз тасаввур этиб 
бўлмайди. Бинобарин, ҳозирги пайтда 
башариятнинг илм-фан соҳасида бел-
лашуви тобора авж оляпти. Дунёнинг 
илғор давлатларида таълимни ривож-
лантириш биринчи галдаги вазифа си-
фатида белгиланиши ҳам бежиз эмас. 
Негаки, мамлакатнинг келгуси равнақи 
айнан шу соҳада қўлга киритган ютуқла-
ри билан чамбарчас боғлиқ. 

Соғлом, билимли, маданиятли ёш-
лар мамлакат тараққиёти ва келажаги-
ни белгилаб берувчи ҳамда жамиятда 
ижобий ўзгаришларни амалга ошириш-
да ҳаракатлантирувчи кучдир. Ўз нав-
батида, ўсиб келаётган авлодни ҳар 
томонлама етук ва баркамол шахс этиб 
тарбиялаш таълим соҳасида олиб бо-
рилаётган бугунги ислоҳотлар самара-
си билан белгиланади. 

Ўзбекистоннинг бу борадаги пози-
циясини давлатимиз раҳбарининг қуйи-
даги сўзлари ифодалайди: “Ҳаммамиз-
га аёнки, тараққиётнинг тамал тоши 
ҳам, мамлакатни қудратли, миллатни 
буюк қиладиган куч ҳам, бу — илм-
фан, таълим ва тарбиядир. Эртанги 
кунимиз, Ватанимизнинг ёруғ ис-
тиқболи, биринчи навбатда, таълим 
тизими ва фарзандларимизга бе-

раётган тарбиямиз билан чамбарчас 
боғлиқ”.

Конституциявий қонун лойиҳасида 
таълим олиш ҳуқуқи ва имконияти кен-
гайтирилиб, ўқитувчилар конституция-
вий мақомга эга бўлиши бўйича ҳам 
нормалар киритилган. Хусусан, мактаб-
гача таълим, мактаб, олий таълим ва 
илм-фан соҳаларини устувор тараққий 
эттириш давлат томонидан кафолатла-
ниши кўзда тутилмоқда. Хўш, бу қандай 
механизмга асосланади? Жавоб шун-
дай: давлат мактабгача таълим, мактаб 
ва олий таълим тизимини, турли мулк 
шаклидаги, жумладан, хусусий таълим 
муассасаларини ривожлантириш учун 
зарур шароит яратиб бериши, педагог 
ходимлар касбий фаолиятига арала-
шиш, уларнинг хизмат мажбуриятини 
бажаришига тўсқинлик қилишга йўл қў-
йилмаcлиги каби конституциявий норма 
ва қоидалар даражасида мустаҳкамлан-
моқда. Айни шу нарса жамиятимизда 
таълимнинг янги сифат ўзгаришларига 
асос бўлади.

Масалан, 51-моддада “Фуқаролар 
давлат таълим ташкилотларида тан-
лов асосида давлат ҳисобидан олий 
маълумот олишга ҳақли. Олий таълим 
ташкилотлари қонунга мувофиқ ака-
демик эркинлик, ўзини ўзи бошқариш, 
тадқиқотлар ўтказиш ва ўқитиш эркин-
лиги ҳуқуқига эга”лиги белгиланмоқда. 

Бу ўринда академик эркинлик ҳуқуқи 
берилиши мақсадга мувофиқ деб ҳисоб-
ланган. Олий таълим муассасаларининг 
тадқиқотлар ўтказиш эркинлиги ҳуқуқи 
белгиланаётгани ҳам эътиборга молик. 

Академик эркинлик — тадқиқот 
эркинлиги, таълим бериш эркинлиги 
ва таълим олиш эркинлиги каби учта 
асосга қурилади. Шунингдек, академик 
эркинликка эга шахслар ҳамда таълим 
муассасалари давлат, жамият ва таъ-
лим ташкилотларидаги долзарб муам-
мо, масалалар бўйича тадқиқотлар олиб 
бориш, ўз фикрини билдириш ва муам-
моларни ҳал этиш учун тўлиқ эркинлик-
ка йўл қўйилади.

Олий таълим муассасаларининг 
академик эркинлик ҳуқуқи — биринчи 
навбатда, ўқув режалари, дастурлар, 
таълим йўналишлари — буларнинг 
барчасини ОТМнинг ўзи мустақил, бо-
зордаги талабдан келиб чиқиб, касбий 
стандартлар асосида ишлаб чиқиш ва-
колатини ҳуқуқий кафолатлайди. Бун-
дан ташқари, кундузги, масофавий, 
сиртқи, кечки ўқитиш шаклларини, таъ-
лим олиш муддатлари давомийлигини 
ҳам олий таълим муассасасининг ўзи 
белгилайди.

Ҳолбуки, ОТМлар академик эркинли-
гининг бош мезони — янги билимларни 

яратиш ва тарқатиш, шу билан бирга, 
олий таълим муассасалари учун ўзга-
рувчан меҳнат бозори талабларига мос-
лашиш ва таълим сифатини ошириш ва-
зифасини ўртага ташлайди. Қолаверса, 
бу олий таълим муассасалари ўртасида 
рақобат муҳитини шакллантиради.

Академик эркинликнинг мақсади 
олимлар ишини ҳимоя қилиш ва қо-
нунийлаштириш, билимларини янада 
ошириш, фуқаролик мулоқотини рағбат-
лантириш ҳамда жамоада очиқ фикр ал-
машишни қўллаб-қувватлашдир. Бу эса, 
пировардида, олий таълим муассасала-
рининг ўзини ўзи бошқариш ҳуқуқи, ака-

демик эркинлик кафолатланиши ОТМ-
ларнинг молиявий имкониятлари ҳамда 
моддий-техник базасини янада мустаҳ-
камлашга, соғлом рақобат муҳитида ил-
мий-педагогик салоҳиятини ошириш, 
фан ва инновацияни ривожлантириш, 
таълим сифати ва таълим жараёнини 
янги босқичга кўтаришга хизмат қилади. 

Конституция лойиҳасининг 48-мод-
дасига киритилган “Ўзбекистон Рес-
публикаси фуқаролари тиббий ёр-
дамнинг кафолатланган ҳажмини 
қонунда белгиланган тартибда дав-
лат ҳисобидан олишга ҳақли” нор-
маси фуқароларга тиббий ёрдамнинг 
кафолатланган ҳажмини қонунда бел-
гиланган тартибда ва давлат ҳисобидан 
кўрсатилиши аҳоли саломатлиги учун 
муҳим ижтимоий кўмак ҳисобланади. 

Ҳозирда аҳоли учун тиббий ёр-
дамнинг кафолатланган бепул ҳажми 
доирасига шошилинч тиббий ёрдам, 
бир қатор юқумли касалликлар бўйича 
бирламчи тиббий-санитария ёрдами, 
ижтимоий аҳамиятга эга касалликлар 
ва хавфли касалликлар бўйича ихти-
сослаштирилган тиббий ёрдам кўрса-
тиш киради.

Давлат ҳисобидан кафолатланган 
тиббий хизматни ривожлантириш мақ-
садида 2021 йилдан бошлаб бирламчи 
бўғинда аҳолини 66 турдаги, 2022 йил-
да 120 турдаги дори воситалари билан 
бепул таъминлаш йўлга қўйилди. Ихти-
сослашган марказларда бепул давола-
надиган касалликлар рўйхати шакллан-
тирилиб, тиббий ёрдам учун йўлланма 
электрон навбат асосида берилмоқда. 
Энг муҳими, бу тизимга асосан, маблағ-
лар шифохонага эмас, балки беморга 
ажратилмоқда. 

Биргина 2022 йилнинг ўзида тиббиёт 
соҳасига бюджетдан 29 триллион сўм 
йўналтирилди, бу 2016 йилга нисбатан 
5 баробар кўп дегани. Ўтган беш йил-
да шифохоналар ва тез тиббий ёрдам 
пунктларини дори-дармон, тиббиёт 
буюмлари билан таъминлашга йўналти-
рилган маблағлар 12 баробар кўпайди.

Хусусан, қишлоқлардаги 801 та ои-
лавий поликлиника замонавий ташхис 
аппаратлари билан таъминланди. Бу 
орқали қишлоқ ва маҳаллаларда 8 тур-
даги янги тиббий хизмат йўлга қўйилди. 
Ҳудудларда 23 ихтисослашган тиббиёт 
марказининг юздан ортиқ филиали 
фаолият бошлади. Буларнинг барчаси 
юртимизда фуқаролар соғлиғини сақ-
лашга қаратилган амалий чоралардир.

Конституцияга киритилаётган нор-
манинг яна бир аҳамияти шундаки, дав-
лат ўз фуқаролари моддий аҳволидан 
қатъи назар, кафолатланган бепул тиб-
бий ёрдам билан қамраб олинишини 
мустаҳкамламоқда. Бу фуқаролар, ай-
ниқса, моддий шароити яхши бўлмаган 
одамлар соғлиғини сақлашга давлат 
ғамхўрлик қилишдан тўхтамаслигини 
англатади.

Кафолатланган тиббий ёрдамга оид 
норманинг белгиланиши аҳоли, оналар 
ва болалар ўлими, юқумли касаллик-
лар таҳдидини бартараф этишда муҳим 
аҳамиятга эга бўлади. 

Шу ўринда алоҳида мамнуният би-
лан таъкидлаш жоизки, бугун мамла-
катимизда амалга оширилаётган кенг 
кўламли ислоҳотлар натижаси ҳамда 
жамоамизнинг 32 йиллик орзуси рўёби 
сифатида бунёд этилган Бухоро давлат 
тиббиёт институти янги кампуси фой-
даланишга топширилиши таълим ва 
соғлиқни сақлаш соҳасига эътиборнинг 
яна бир амалий исботидир. 

Шу боис, мамлакатимизда Учинчи 
Ренессанснинг мустаҳкам пойдевори 
сифатида намоён бўлаётган Конститу-
циявий қонун лойиҳасини институтимиз 
жамоаси, шунингдек, таълим муасса-
самизда таҳсил олаётган олти мингдан 
зиёд талаба ёшлар ҳам  қўллаб-қувват-
лашига ишонамиз.

26 апрель — ¤збекистон хал³ шоири 
Муµаммад Юсуф ту²илган кун

Маърифат

1

Адабиётнинг инсон тарбиясидаги ўрни ва аҳа-
мияти нақадар беқиёс экани ижтимоий ҳаётимиз-
да, айниқса, кейинги йилларда кўз ўнгимизда бор 
бўй-басти билан намоён бўлмоқда. Бугун улуғвор 
мамлакатнинг азим пойтахти Тошкентнинг қоқ 
марказидаги Ўзбекистон Миллий боғида беқиёс 
ва беназир Адиблар хиёбони барча ёшлар, китоб-
хонлар, сайёҳлар ва зиёратчилар билан ҳамиша 
гавжум. Президентимиз ташаббуси билан бунёд 
этилган кўркам маскан ўзбек адабиёти бўстонига 
айланган.

Ушбу баҳаво, муаззам адабиёт даргоҳида Му-
ҳаммад Юсуфнинг ўйчан ва мағрур ҳайкали ҳам 
қад ростлаб турибди. Навқирон шеъриятга қўйил-
ган бу қутлуғ ёдгорлик пойидан бирор кун саодат-
манд ўғил-қизларимизнинг қадами узилмайди. 

Ўзбекистон халқ шоири Муҳаммад Юсуф билан 
учрашиш, ҳамсуҳбат, даврадош бўлиш бахтига му-
шарраф бўлганларнинг бири эканимни доим фахр 
билан таъкидлаб келаман. Сўз билан инсон кўнг-
ли тубига кириш, юраги тошдан бўлганларни ҳам 
эритиш мумкин. Муҳаммаджон ака ўз сўзи билан 
халқимиз юраги қатидан ўзига макон ясаган, сўзи 
билан ҳақ гапни айта олган ижодкор, катта қалб 
соҳиби эди. Унинг Ватан, муҳаббат, табиат, тарих, 
миллат мавзуларидаги шеърларини ўқисангиз, 
худди қўшиқ тинглаётган одамдек сел бўласиз. 

Ўша пайтлари болалар нашрида бўлим мудири 
бўлиб ишлайдиган таниқли шоир Ҳамза Имомбер-
диев “Ёш қаламкашлар” тўгарагига асос солган. 
Камина ҳам пойтахтдаги бир гуруҳ юқори синф-
ларнинг 5-10 ўқувчилари қатори шу тўгарак аъзо-
симан. Республика ўқувчилар саройи ҳузуридаги 
машваратга сал бўлса-да ижодга қизиққан, ўзича 
нималардир қоралаб, эрта-индин шоир-ёзувчи бў-
ламан, деган умиддаги ҳаваскорлар жам бўлган 
эдик. 1986 йил 29 декабрь куни Ҳамза ака Ёзувчи-
лар уюшмасида анъанавий “Янги йил мушоираси” 
бўлишини, қизиққанлар бемалол бориши мумкин-
лигини айтиб қолди.

Бордик. “Ўзбекистон” меҳмонхонасининг ён то-
монидаги уюшма биноси катта зали ғала-ғовур, 
одам тумонат — ўтиришга жой йўқ. Залнинг ярми 
шеърият шайдолари бўлса, ярми тирик афсона-
лар — замонасининг илғор шоир, ёзувчи, адабиёт-
шунослари билан тўлган. Орқада тик турганлар 
сафига қўшилдик. Ўзбекистон халқ ёзувчиси Саид 
Аҳмад даврани бошқармоқда. Мушоира бошланиб, 
Эркин Воҳидов, Абдулла Орипов, Омон Матжон, 
Усмон Азим, Ҳалима Худойбердиева, Ойдин Ҳо-
жиева, Садриддин Салим Бухорий ва бошқа таниқ-
ли шоирлар навбати билан янги ижод намуналари-
дан ўқиб беришга киришди. Ҳар шеър якунланганда 
йиғилганлар гулдурос қарсаклар билан олқишлаб 
турибди. Орада ҳофиз Шерали Жўраев “Сочингда 
қасдинг бормиди?” қўшиғини “премьера” қилди. Зал 
яна бир қалқиб олди.

— Энди навбатни ёшларга берсак, — деди Саид 
Аҳмад ака залга мурожаат қилиб. — Бугун анча та-
нилиб келаётган ёш иқтидорларнинг ижодига ҳам 
баҳо берасиз. Демак, навбат ёш истеъдодли шоир 
Муҳаммад Юсуфга!

Бу пайтда Муҳаммад Юсуфнинг номи анча та-
нилиб қолган, 2-3 та китоби чоп этилган, шеърлари 
бирин-сирин қўшиқ бўлаётган, матбуотда ёзганлари 
тез-тез эълон қилиниб турган пайт эди. Биз ҳам “Ёш 
қаламкашлар” тўгарагида шоирнинг шеърларини 
бир неча марта муҳокама қилган, лекин фақат газе-
та-журналлардаги суратини кўргандик, холос.

— Узр, дўстим, ўтказворинг, менга навбат бе-
ришди, — деди кимдир елкамдан туртиб.

Қарасам, узун сочлари ўзига ярашиб турган 
шоир Муҳаммад Юсуф жилмайиб менга мурожаат 
қиляпти — шундоққина ортимда турган экан, яна 
айб иш қилиб қўйгандек ўзини ноқулай сезяпти. 
Менга — ўрта мактабнинг 9-синф ўқувчисига “дўс-
тим” деб юзланганидан каловланиб, йўл бердим.

Шоир саҳнага чиқиб, бир шоир ва носирдан бў-
лак ҳеч ким киймай қўйган дўппи ҳақидаги шеъри-
ни ўқишни бошлади. 

Бу қандайин кўргулик савдо,
Дўппи киймай қўйди халойиқ.
Бошга лойиқ дўппи йўқдир ё —
Бош қолмади дўппига лойиқ.

Шоир шеър ўқиётганида арининг уяси бўлиб 
ётган зал сукунатга чўмди. Шеър тугади, ҳамон 
жимлик. Бирдан зал гумбурлади — қарсак, ҳуштак, 
олқиш... Одамлар Муҳаммад Юсуфдан яна шеър 
талаб қиларди. 

— Узр, барчангизга ташаккур, таъзимдаман, — 
деди шоир. — Бу мушоира ҳали узоқ давом этади, 
ҳали шеър ўқимаган устозларим, дўстларим бор. 
Ҳаммага навбат берайлик, илтимос.

Шоир шундай деб, ўша турган жойига — тўппа-
тўғри ёнимга қайтди. Қарсагу олқишлар узоқ давом 
этди. Даврабоши Саид Аҳмад одамларни тинчлан-
тириб, навбатни бошқа шоирларга берди. Аммо 
камситмаган ҳолда айтишим керак — кейин ўқил-
ган шеърлар шунчаки тингланди. Ўзим эса ёним-
да турган шоирдан кўз узолмадим. Узоқ термилиб 
қолганимни сезиб, Муҳаммад ака менга жилмайиб 
кўз қисиб қўйди. Мен қўлимни кўксимга қўйиб “раҳ-
мат”, дедим.

3

1993 йил Матбуотчилар кўчасидаги машҳур таҳ-
ририятлар биносининг 5-қаватида жойлашган ёш-
лар нашрида ишлаб юрган кезларим. Газетамизда 
“Бешинчи қаватдаги учрашувлар” саҳифаси ташкил 
қилинган бўлиб, унда элимиз суйган таниқли шоир-
лар, ёзувчилар, хонандаю спортчилар, олимлар 
меҳмон бўлар, жамоамиз аъзолари иштирокида 
улар билан чиройли давра суҳбатлари ўтказилар 
ва бу газета саҳифаларида ёритиб бориларди.

Бош муҳаррир билан маслаҳатлашиб, Му-
ҳаммаджон акани навбатдаги учрашувга таклиф 
қиладиган бўлдик. У киши бу пайтда бинонинг 3-қа-
ватидаги таҳририятда ишлаётган эди. Мақсадимни 
айтгандим, рози бўлди. Куни ва вақтини келишдик. 

— Бешинчи қаватда учрашгунча, — деди шоир 
ўша ўзига ярашган самимий табассум билан.

Бош муҳаррир хонасида жамоанинг ўттиз чоғ-
ли аъзоси йиғилди. Айтилган вақтда шоир  ёнида 

санъаткор Рустам Убайдуллаев ва унинг ўғли 
Достон билан даврага кириб келди. Ўшанда 9-10 
ёшлардаги Достон бутун Ўзбекистоннинг машҳур 
ва таниқли ширинтой-эркатой ўғли бўлиб, қўшиқ, 
шеър, ҳажвий чиқишлари билан барчанинг меҳ-
рини қозонган пайтлар эди. Шундай бўлса-да, бу 
менга бир оз ёқмади. Шоир билан алоҳида гурунг 
бўлишини истагандим, шекилли.

— Мен бу ширинтойни фақат телевидение ва 
кинофильмларда кўринавермай, одамлар орасига 
ҳам кирсин, деб ўзим билан олиб келдим, — деди 
Муҳаммаджон ака худди хаёлдаги фикрларим-
ни уққандек. — Мен ҳам уни сизлар каби жудаям 
яхши кўраман, мухлисиман. 

Хуллас, шоир Достон ҳақида яна яхши гаплар 
гапирди, даврага чақириб, унга шеър, қўшиқлар 
айттирди. “Биз томонга бир қараб қўй”, “Тулпор” 
қўшиқларига доирада дадаси жўр бўлди. Бизнинг 
енгил саволларимизга Достон қувноқ кайфиятда 
катталардек бурро-бурро жавоб бериб, барча-

мизни кулдирди. Кейин давра жиддийлашди. Му-
ҳаммад Юсуф миллий руҳ, миллат тақдири, тарих-
нинг қора кунлари ҳақида гапирди, шу мазмундаги 
шеърларидан ўқиди. 

Жадид боболаримизнинг аччиқ қисмати, ма-
шаққатли ҳаёт йўли ва юрт озодлиги орзу-армон-
ларига тўла ижоди Муҳаммаджон акани ҳамиша 
изтиробга солган. Айнан шу мавзуда кўплаб шеър 
ва достонлар битган. Айниқса, қатағон қурбонла-
ри хотирасига бағишланган “Қора қуёш” достони 
шоирнинг чексиз меҳр-муҳаббати, Ватан фарзанд-
лари, миллат ва давр фожиасига нисбатан юксак 
шоирлик муносабатидир. Шоир учрашувда ушбу 
драматик достондан парчалар ўқиди. Асарда Аб-
дулла Қодирий, Чўлпон, Усмон Носир сингари улуғ 
зиёлиларимизнинг ички кечинмалари, миллат ва 
халқ дардида ёнган ҳасратлари ифодаланган. 

Ўлса ўзи ўлар, Сўзи ўлмайди,
Ҳамиша барҳаёт насл шоирлар. 
Ҳақиқий шоирнинг қабри бўлмайди,
Юракка кўмилар асл шоирлар.

“Бешинчи қаватдаги учрашув” тафсилотлари 
ёритилган бир саҳифалик салмоқли мақола чоп 
этилган кун тушга яқин ички телефон жиринглади. 
Олсам, Муҳаммаджон ака:

— Дўстим, газетани кўрдим, раҳмат, жуда чи-
ройли берибсизлар. Рустам ака ҳам телефон қи-
либ, миннатдорлик билдирди. Айниқса, Достон 
роса хурсанд бўлибди. 

Шунда ўйламасдан бир гап айтиб юбордим:
— Муҳаммаджон ака, ўзи ўша куни нега Достон-

ни бошлаб келдингиз? Ўзингиз билан алоҳида уч-
рашганимиз маъқул эмасмиди? Уларни кейинроқ 
чақирсак ҳам бўлар эди...

Жавоб қисқа бўлди ва шу билан гўшак қўйилди:
— Кейин эслаб юради! 
Орадан салкам 30 йил ўтди. Достон Убайдул-

лаев ҳозир буларни эслайдими-йўқми, билмадим, 
аммо мен ўшанда шоирнинг бағрикенглигига дахл 
қилмоқчи бўлганим учун ҳали ҳам ўзимдан хафа 
бўлиб кетаман.

Оддий одамларда буюкликка эришиш им-
кони кўпроқ, буюклар эса доим оддий бўлади. 
Муҳаммад Юсуф ишга жамоат транспортида 
қатнарди. Ўзини катта олмайди, халқ орасида, 
одамлар орасида юради. Бундан сира оғрин-
майди. Мухлислари ҳар қадамда йўлини тўсса-
да, у билан бир оғиз сўзлашиш, нигоҳини ўзи-
га қаратиш учун интилса-да, шоирга бу эриш 
туюлмайди.

Эрталаб ишга келаётиб, кўпинча метронинг 
Мустақиллик майдони бекати чиқаверишида Му-
ҳаммаджон ака билан кўришиб қоламиз. Таҳри-
рият биносигача гурунг қизийди. Шоир янги ёзган 
шеърларидан парчалар ўқийди, гоҳида эриб, тан-
тилиги тутиб кетса, ҳали сиёҳи қуримаган қўлёзма-
сини беради:

— Сизларга илиндим, берсанглар миннатдор 
бўламан, — дейди. 

Ишхонага келибоқ, матн терувчиларга бераман, 
асл нусхани ўзимга (ҳамон хазинам тўрида) сақлаб 
қўяман. Шеърлари чоп этилган кун шоир ёш бола-
дек қувонади, унданам кўпроқ биз — таҳририятда-
гилар хурсанд бўламиз.

Бир куни метродан чиқишда яна тўқнаш келдик. 
Кетяпмиз. Соат 10 га яқинлашган. Мен қадамимни 
тезлатаман. Муҳаммад ака шошилмайди. Дарво-
қе, ўша биринчи мурожаати ўз кучида қолган, яъни 
менга доим “дўстим”, деб юзланарди.

— Дўстим, секинроқ юраверайлик, — деб тир-
сагимдан тортади у. — Бугун ҳам барибир ишнинг 
охирига етолмаймиз. Борамиз-да.

Демак, ҳозир янги ёзган шеъридан ўқийди ёки 
қўлёзмасини беради. Йўқ, бошқа мавзуларда гапла-
шиб, борган сари қадамимиз секинлашиб кетавер-
дик. “Зарафшон” ресторани ёнидан ўтаётганимизда 
безовталигим ортаётганини сезади. 

— Илтимос, секинроқ юраверайлик, анави қиз-
чадан ўтиб кетмайлик, — деб биздан сал нарида 
кетаётган аёлга имо қилади шоир.

Гапнинг моҳиятини тушунмаганимни кўриб, қў-
шимча қилади:

— Сал оқсоқланиб юраркан, биз уни қувиб ўт-
сак, кўнглига келади. Мен ҳам соғ бўлганимда, 
булар мени ёнимдан бундай ўтиб кетмаган бўлар 
эди, деб кўнгли ўксийди. 

Қарасам, ўша қиз ростдан ҳам сал оқсоқланиб, 
чап томонга гавдасини ташлаб, бир оз қийналиб 
қадам ташлаяпти. Юрагимда нимадир “чирт” этиб 
кетди, шоирнинг буюклиги ва улкан қалб эгаси эка-
нига яна бир карра амин бўлдим.

Қайсидир йили Наврўз байрами баҳона Навоий 
вилоятида ёшлар газетаси кунлари ўтказилади-
ган бўлди. Таҳририят аъзолари, ёзувчи-шоирлар, 
санъаткорлардан иборат 15-20 чоғли гуруҳ са-
фарга отландик. Орамизда Муҳаммад Юсуф ҳам 
бор. Шоир билан 3-4 кун ҳамсуҳбат бўлиш имко-
ниятидан кўпчилик қатори менинг ҳам оғзимнинг 
таноби қочган.

Навоий шаҳри ва қатор туманларда ўткази-
лаётган Наврўз сайилларида қатнашдик, ижодий 
учрашувлар ўтказдик. Ҳозир балки бунга биров 
ишонмас, лекин машҳур хонандаю қизиқчилар-
нинг чиқишлари бир, Муҳаммад Юсуфнинг чи-
қишлари бир бўлиб қоларди. Одамлар қўшиқ 
тинглаб, қизиқ ҳангомалардан завқланиб, қарсак 
чалиш билан кифояланса, шоир шеър ўқиганда 
жунбушга келарди, саҳнадан туширишни иста-
май, қайта-қайта шеър сўрарди.

Сочимда оқ, мен баҳордан ўтиндим,
Кўкламойим, кўкингдан бер бир чимдим.
Қор қўйнидан зўрға сенга етиндим,
Кўкламойим, кўкингдан бер бир чимдим.

Жон устида асраб юрай кўкни мен,
Тўйиб-тўйиб кўзга сурай кўкни мен,
Яна сенга етаманми, йўқми мен,
Кўкламойим, кўкингдан бер бир чимдим. 

Нурота туманидаги ижодий учрашувдан кейин 
Чашма қадамжосини бирга зиёрат қилдик. Ярат-
ганнинг мўъжизасидан яна бир бор ҳайратга туш-
дик. Ўшанда Муҳаммад ака қўққисдан айтган бир 
гап хотирамда абадий муҳрланиб қолди:

— Минг йиллардан бери оқиб турган мана шу 
Чашманинг музлаши ҳеч кузатилмаган. Истардим-
ки, инсон ҳақидаги хотиралар ҳам ҳеч қачон муз-
ламасин. Инсондан яхши хотиралар қолиши ва у 
ўчмаслиги керак.

Не тонгки, шоир ўзидан ўчмас хотиралар қол-
дириб кетди.

Қозоғистонлик журналист Бауржон Бигалиев 
билан 10 йиллар аввал бир халқаро тадбирда 
танишиб, дўстлашиб кетганмиз. Олмаотага бир-
икки борганда мен, Тошкентга йўли тушиб қолса, 
у бир-биримизни йўқлаймиз. Бошқа пайт интер-
нет — ижтимоий тармоқлар орқали гаплашиб, 
маслаҳатлашиб, баъзан ижодий ҳамкорлик ҳам 
қилиб турамиз. 

Бир куни Бауржон менга ўзбекчани ўргат, деб қол-
ди. Ундай бўлса, бир шартим бор — сен ҳам менга 
қозоқчани ўргатасан, дедим. Келишдик, кулишдик. 
У менга бир неча қозоқча қўшиқ жўнатди, эшитиб, 
тушунмаган жойларингни сўра, деди. Мен ҳам ўн-
дан ортиқ ўзбекча қўшиқни саралаб, унга юбордим. 
Орадан икки ё уч кун ўтди. Телеграм канали орқали 
ундан қуйидаги қисқача мазмунда мактуб келди:

“Сен шафқатсиз экансан. Менга қандай қўшиқ-
ларни юбординг. Тингласам, бошқа оламга тушиб 
қоляпман. Ўзбекчани билмасам ҳам тушуняпман, 
таъсирланяпман. Сўзлари шунчалар ҳам дилга 
яқин бўладими? Нега аввалроқ менга бу “шедевр”-
ларни тавсия қилмадинг? Бу ашулаларнинг сўзла-
ри кимники?”.

Халқимиз севиб тинглайдиган ўнлаб қўшиқлар 
ичидан Бауржон мактубида негадир фақат Му-
ҳаммад Юсуф шеърлари билан айтилган қўшиқлар-
ни санаб ўтганди. Гап Нуриддин Ҳайдаров ижроси-
даги “Меҳр қолур”, Муҳриддин Холиқовнинг “Асл 
ёрни тушларимда кўрдим фақат”, Ғиёс Бойтоев 
маромига етказган “Онаизор”, Маҳмуджон Азимов-
нинг машҳур “Самарқандга борсам мен агар...”, Се-
вара Назархон ижро қилган ва мадҳия даражасига 
кўтарилган “Улуғимсан, Ватаним!” ва яна бошқа бир 
неча қўшиқлар ҳақида кетаётган эди.

Дўстимнинг мактубига жавобан шоир ҳақида 
билганимча маълумот бериб, унинг шеърлари 
билан айтиладиган қўшиқлардан яна жўнатдим. 
Бауржондан яна илтимос келди: “Менга ушбу қў-
шиқларнинг матнини ҳам юбор”. Юбордим. Били-
шимча, қозоғистонлик ҳамкасбим қўшиқ тинглаш 
асносида Муҳаммад Юсуфнинг чин мухлисига ай-
ланиб қолган эди.

Муҳаммад Юсуф ижодидаги Ватанга муҳаббат, 
уни тараннум этиш мавзуси алоҳида бир дунё. 
Шоир қалбидаги Ватанни севиш, англаш, унга бўл-
ган муҳаббат ҳақидаги дилга яқин сатрлар унинг 
юксак истеъдод соҳиби эканини кўрсатади. Ушбу 
мавзудаги шеърларини ўқиганимизда қалбимизда 
юртга ўзгача муҳаббат, ўзгача тафт ҳис этамиз. 
Мисралари содда бўлса-да, самимий, жумлалари 
баландпарвозликдан йироқ, ташбеҳлари ўзига хос. 
Шу боис, халқимиз Муҳаммад Юсуф шеърларини 
жон-дили билан ўқийди. 

О, ота маконим,
Онажон ўлкам,
Ўзбекистон, жоним тўшай соянгга.
Сендай меҳрибон йўқ,
Сенингдек кўркам,
Римни алишмасман бедапоянгга.

Муҳаммад Юсуф учун ҳар бир сўз, ҳаётидаги 
ҳар бир ҳодиса шеърият эди. У гўё осмонларда қа-
нот қоқаётган қуш каби жуда ёрқин ҳаёт кечирди. 
Аммо шоир ҳаёти жуда эрта узилди — 2001 йил-
нинг 29 июль куни 47 ёшида вафот этди.

У бешикдан бу бешикка ялангтўш,
Кўчармиз-да, ўзга илож кўрмадим.
Келарда ҳам, кетарда ҳам қўли бўш,
Кўмик бошда кўкарган тож кўрмадим.

Нодир МАҲМУДОВ,
“Янги Ўзбекистон” мухбири

ЮРАККА КЎМИЛАР

Чинакам шоирнинг қалбида аллақандай соҳир 
қуш доимо сайраб туради, деган гапни кўп бора 
эшитгандик. Ўша қуш айнан Муҳаммаджоннинг, 
Муҳаммад Юсуфнинг юрагида ошён қурганига мен 
астойдил ишонганман. Дарҳақиқат, у ўз элини, 
халқини, Ватанини чин фарзанддай, беғараз, 
сидқидилдан яхши кўрар эди...

Ҳали ёшлик йилларидаёқ бунчалик кўп мухлис 
орттирган, дўст-оғайниси бисёр ижодкорни кам 
кўрганман. Санъаткорлар унинг ҳар бир мисрасини 
созга солишга тайёр эди... Биринчи навбатда, 
Муҳаммаджон яхши инсон эди. Яхши инсонларга эса 
бошқалар ҳамиша талпинадилар. У обрў талашмас, 
иззатини сўроқлаб югуриб юришдан ор қиларди. 
Худди шундай яхши инсонгина яхши ижодкор бўлиши 
табиий ва қонунийдир.

Абдулла ОРИПОВ,
Ўзбекистон Қаҳрамони


